
Кенгеш Ыразылыкъ

Россейни бла тыш къыралланы тиш докторларыны, жаякъ сюек-бет 
эмда пластикалы хирургларыны, диагностларыны эмда гнатологларыны 
юч жюзден аслам келечиси бу кюнледе «Кавказны тёппелери» деген 
Халкъла аралы илму-практика форумгъа жыйылгъандыла.

Дунияда иги, адам улугъа жарагъан усталыкъла 
кёпдюле. Алай а ауруу къысхан адамгъа эсеплик 
этиу, анга эс тапдырыу аланы барысындан да 
алгъа барады. Нальчикни экинчи номерли шахар 
клиникасында урология бёлюмде ишлеген къыз-
ла Къудайланы Малика бла Маммеланы Мадина 
да аладандыла. 

2 бет 4 бет

Усталыкъ, сынам  
даражаларын да белгилегендиле

Халкъыбызны ийнагъы, КъМАССР-ни 
сыйлы артисти, белгили сурат алды-
рыучу эм  ишлеучю  Шахмырзаланы 
Саидни жашы Алексей туугъанлы бу 
кюнледе 85 жыл болады.

Эсде тутуу

3 бет

 Саулукъ

Жыйылыу

Ахыры 2-чи бетдеди.

 Парламент

Сюзюу

 Тапландырыу 

Тау тийрелени айнытыугъа жора-
ланнган форум бу кюнледе Санкт-
Петербургда Таврический дворецде 
ётгенди. Анга видео амал бла Къабарты-
Малкъарны экономиканы айнытыу мини-
стри Рахайланы Борис да къатышханды.

Сюзюуге къатышханланы РФ-ни Федера-
ция Советини башчысы Валентина Матви-
енкону алгъышлау сёзлерин окъугъандыла. 
«Тау тийреле къыралны социал эмда эконо-
мика жаны бла айныуунда уллу магъананы 
тутадыла. Ала энергетика, рекреация, башха 
жаны бла да байлыкъладан толу болгъан 
жерледиле. Аланы къыйматлы хайырланыр 
ючюн, жангы амалла, экология эм про-
мышленность жаны бла къоркъуусузлукъну 
жалчытхан энчи технологияла изленедиле», 
- деп айтыла эди анда.

Форумда СНГ-гъа кирген эмда башха 
къыралланы парламентлерини башчылары, 
илму жамауатны, халкъла аралы организа-
цияланы келечилери да жер башында был-

лай тау тийрелени айнытыуну, бу бёлюмде 
байламлыкъла къурауну эмда кючлендири-
уню къайгъысын кёргендиле.

Анда дагъыда пленар кенгеш, дискусси-
яла, «тёгерек столла» бардырылгъандыла. 
Алада тау тийрелени айнытыуда социал-
экономика энчиликлени, быллай жерледе 
жашагъан халкъланы адет-тёрелерин сакъ-
лауну эмда аланы юслеринден башхалагъа 
билдириуню юсюнден да сёлешиннгенди. 
Дагъыда адамланы иш бла жалчытыу, та-
улада табийгъат байлыкъланы сакълау эм 
башха темаланы да сюзгендиле.

Форумну эсеплерине кёре тау тийрелени 
сакълау эмда айнытыу жаны бла законланы 
тюрлендириуню, регионланы араларында 
байламлыкъланы кючлендириуню, эколо-
гия туризмни айнытыуну, адамланы жашау 
болумларын да игилендириуню юслеринден 
оюмла туура этилликдиле.  

УЛБАШЛАНЫ Мурат хазырлагъанды.

«Къабарты-Малкъар Республиканы физкультурасыны бла 
спортуну сыйлы къуллукъчусу» деген ат атауну юсюнден

Къабарты-Малкъар Республиканы Башчысыны

У К А З Ы
Физкультураны бла спортну айнытыугъа 

уллу къыйын салгъанлары эмда жетишимле 
болдургъанлары ючюн «Къабарты-Малкъар 
Республиканы физкультурасыны бла спор-

туну сыйлы къуллукъчусу» деген ат  атаргъа
МУСУКАЛАНЫ Тимурну жашы Исмай-

ылгъа
ПЕКОВА Алина Юрьевнагъа.

Жерни сюрюр кезиую
Эллиле тирлик жыядыла, 

кюзлюклени урлукъларын се-
бедиле. Аны бла бирге жерни 
сюрюп, келир жаз башына 
хазырлап тебирегендиле. 
Къабарты-Малкъарда уа аны 
къыш сууукъла башланнгын-
чы этип бошаргъа керекди. 
Бу иш заманында тамамлан-
са, жауун эмда эриген къар 
суула жерде иги сакълана-
дыла, аны хайырындан а жаз 
башында себилген урлукъла 
терк ёсюп башларыкъдыла. 

Дагъыда къыш кетип, кюн жы-
лыннгынчы сакъламай, сабан 
ишлени алай башларгъа бол-
лукъду. Энтта да бир игиси – за-
ранлы къуртланы, хансланы къы-
рып кетерирге себеплик этиледи. 
Алай бла бизни республикада 
талай районлада бу ишни шёндю 
къолгъа алгъандыла.

Терекле орнатыр кюнле
Кёпжыллыкъ битимлени, ол 

санда алма, кертме, башха 
жемиш тереклени, наныкълы 
юлкюлени да асламысында 
кюзде орнатадыла жерге. 
Республиканы Эл мюлк мини-
стерствосунда айтханларына 
кёре, шёндю къыш келгинчи 
550 гектарда бахчала къу-
раргъа керекди. Бу кюнлеге 
эллиле аны бешден бирин 
тамам этгендиле.

Саулай айтханда уа, быйыл 
жангы бахчала минг гектаргъа 
жетерге керекдиле. Жаз ба-
шында 450 гектарда иш тамам 
этилген эди. Орнатылгъан тере-
клени бары да терк эмда эм терк 
айныгъан тюрлюлеридиле. Дагъ-
ыда юлкюле да орнатыладыла: 
кёкшуу, дугъум, юркюн, наныкъ. 
Кюн бузулмай турса, бу ишни 
келир айны жыйырманчыларына 
дери бардырыргъа боллукъду.

Жыйылыуну башлай, Каз-
бек Коков арт бир ненча 
жылны ичинде республиканы 
баш магъаналы бёлюмле-
ринде ёсюм сакъланнганын, 
бюджетге да къошула бар-
гъанын айырып айтханды. 
«Алай битеу дунияда, бизни 
къыралда да бола тургъан 
ишлени, къоркъууланы эсге 
алсакъ, айныу атламларыбыз 
азлыкъ этедиле. Айныуубузну 
терклендирирге жангы амал-
ланы, къуру экономикада 
угъай, жамауат жашауда да 
не къадар тири хайырланыр-
гъа керекбиз.  Республиканы 
жангы жол бла айнытыуда 
уа бийик билим бериуню бла 
илмуну онглары уллу магъа-
наны тутадыла», –  дегенди  
КъМР-ни Башчысы.

Сюзюуге къатышханла 
Къабарты-Малкъар къы-
рал университет «Приори-
тет-2023» программаны эмда 
республиканы илму-техноло-
гия эмда инновация жаны 
бла айнытыуну стратегиясы-
ны проекти къалай толтур-
гъанларына къарагъанды-

ла. Биринчисини юсюнден 
КъМКъУ-ну ректоруну къул-
лугъун толтургъан Юрий Аль-
тудов билдиргенди.  «При-
оритет-2023» программаны 
толтурууну чеклеринде бый-
ыл жаш алимлени къатышы-
улары бла инжиниринг ара 
ачылгъанды, жангы продукт-
ла бла изделияла жарашды-
рылгъандыла, 3D-печатьха 
жараулу иссиликни кётюрген 
полимерлени бла композит-
лени  сынау халда къыралда 
биринчи производствосу 
къуралгъанды. 

Саулукъ сакълауда да 
жангы амалла жарашды-
рыладыла – 1-чи номерли 
шахар клиника больницада  
коронавирусдан  ауругъанла-
ны толусунлай сау болгъан-
ларын бла къалгъанларын 
тинтген амал табылгъанды. 
ИТ- бёлюмню айнытыу жаны 
бла мадарла этиледиле:  
«Цифровая кафедра» про-
ект жашауда бардырылады. 
Анда 700-ден аслам студент 
хакъсыз окъуйду. Саулай айт-
ханда, жангы материалла, 

билим, экология, медицина, 
генетика жаны бла да ишле 
кюч ала барадыла. Быйыл 
РАН-ны Къабарты-Малкъар 
илму арасы эмда Аграр уни-
верситет бла бирге жангы 
проект башланнганды. Ол 
амброзияны мурдорунда 
акъыллы урлукъла жарашды-
рыу бла байламлыды. 

Республиканы  илму-тех-
нология эмда социал эконо-
мика жаны бла айнытыуну 
борчларын тамамлар ючюн, 
регионда инновация систе-
маны тюрлендириуню стра-
тегиясы бла РАН-ны Къабар-

ты-Малкъар илму арасыны 
таматасы Залимхан Нагоев 
шагъырейлендиргенди. Ол 
айныуну терклендириуню 
борчларын толтурургъа ре-
гионну битеу онглары бол-
гъанларын чертгенди.  Анга 
ковидни кезиуюнде чекле 
салыннган эмда санкцияла 
тохташдырылгъан болумда  
экономиканы алгъа барыуу 
тохтап къалмагъаны шагъат-
лыкъ этгенин айтханды.

Алимни оюмуна кёре, ин-
новациялы предпринима-
тельликни игилендирирге 
эмда айнытыргъа, жангы 

амалланы хайырланырча 
инфраструктура къураргъа, 
жаш алимлени кёлленди-
рирге, илмуда кадрланы 
къайгъысын кёрюрге керек-
ди. Инновациялы проектле 
энди эл мюлкде, туризмде, 
робототехникада, биомеди-
цина технологиялада, башха 
бёлюмледе да къураладыла. 
Ол  башламчылыкъ инно-
вациялы экономиканы къу-
раргъа себеплик этерикди. 
Алай бла социал-экономика 
борчланы терк да, тынгылы 
да толтурургъа онг чыгъа-
рыкъды.

«Республиканы жангы ыз  бла айнытыуда 
билим бла илму уллу магъананы тутадыла»

КъМР-ни Башчысы Казбек Коков Бийик билим бери-
уню эмда илмуну ишлери жаны бла советни жыйылы-
уун бардыргъанды. Сюзюуге КъМР-ни Правительство-
суну Председатели Мусукланы Алий, Правительствону 
къаууму, КъМР-ни Парламентини депутатлары, ми-
нистрле, бийик билим берген юйлени бла илму-излем 
институтланы таматалары, промышленный предпри-
ятияланы бла эл мюлкню оноучу къуллукъчулары, 
жамауат биригиулени башчылары да къатышхандыла, 
деп билдиргендиле КъМР-ни Башчысыны бла Прави-
тельствосуну пресс-службасындан.

Къабарты-Малкъар Республиканы Башчысы                          К.КОКОВ
Нальчик шахар, 2023 жылны 16 октябри, №102-УГ

Бу кюнледе КъМР-ни са-
улукъ сакълау министри 
Рустам Калибатов респу-
бликаны клиника больница-
сыны  хирургия корпусунда 
операцияла этген  блогун 
тынгылы ремонт этилгенден 
сора жокълагъанды.

Жангыртылгъан бёлюмде 
операцияланы жетишим-
ли бардырыргъа хар тюр-

лю  оборудование барды.  
Ол санда жан сюеклерин 
сындыргъан неда ачытхан 
саусузлагъа бийик техноло-
гиялы операцияла этерге  
онг барды.   

– Арт жыллада респу-
бликада ортопедия жаны 
бла  операцияланы санына 
къошула барады. Ала то-
лусунлай бюгюннгю стан-

дартлагъа  келишедиле. Ол 
санда  жан сюеклери  бла то-
букълары къыйнагъанлагъа 
план бла къаралады. Энди 
къыйын операция керек 
инсан, башха жерлеге бар-
май, керекли болушлукъну 
кесибизде табарыкъды, – 
деп билдиргенди  Рустам 
Калибатов.

Кир сууланы 
тазаларча  

Бу кюнледе Элбрусда  "Шимал-
Кавказ  федерал округну айнытыу" 
къырал программагъа кёре онжети 
километр тенгли бирде  кир сууну та-
залагъан  коллектор ишлене турады.  
Аны бла бирге эскиси да жангыртыла-
ды.  Планнга кёре ишле Азау таладан 
Элбрус элге дери тамамланыллыкъ-
дыла. 

Проектни былтырны орталарында баш-
лагъандыла.  Анга ахча федерал эм ре-
спубликалы бюджетледен бёлюннгенди. 

Тау жерле ташлы болгъанлары себеп-
ли быллай уллу объектни ишлер ючюн, 
къыйыналыргъа тюшеди. Болсада  специ-
алистле болжалдан кеч  къалмазгъа кюре-
шедиле. Графикге кёре, ол келир  жылны 
ахырына битерге керекди. 

Эсге сала айтсакъ, эски сооруженияла 
суткагъа жаланда алты минг кубометрни 
тазалаялгъандыла. Алай бюгюнлюкде 
система тыйгъычсыз ишлер ючюн он минг  
кубометрни жарашдырыргъа тийишлиди. 
Аны баш сылтауларындан бири  арт жыл-
лада туристлени санына иги кесек къошула 
баргъаныды. Сёз ючюн, тийредеги элледе 
6 120  инсан  жашагъанлыкъгъа,  жыл сай-
ын 700 минг чакълы  къонакъ келеди.  Анга 
кёре туризм жаны бла инфраструктура да 
айныргъа керекди. 

Шёндюгю мардалагъа 
келиширикди 

Элбрус элде «Эл жерлени комплекс 
халда айнытыу» къырал програм-
магъа кёре юч жюз адамгъа олтурур 
жерлери болгъан Маданият юйню 
къурулушу барады. Бюгюнлюкде  
подряд организацияны келечилери 
къабыргъаларын салып, бетон къуюп   
бошагъандыла. Энди башын жабыу эм 
тыш къабыргъаларын сюртюу жумуш-
ланы башларыкъдыла. 

Маданият юйню  фойеси, кийимле тагъ-
ылгъан жери, китапханасы эм сахнасы бла 
уллу залы боллукъдула.   Къурулушда жан-

гы технологияла эм тынгылы материалла 
хайырланнганларын да энчи белгилерчады. 

Ол тау жерде орналгъаны себепли жер 
тепсе да жети баллгъа тёзерча  къоркъуусуз 
боллукъду.  Юйню ичи жарыкъды, эркинди 
эм хар кимге да тап болурча жарашдырыл-
лыкъды.  Объект энчи  котельня эм  транс-
форматор бла да жалчытылынырыкъды. 

Жангыртылгъан клубда  сабийле бла жаш 
адамла тепсерге, жырларгъа, тюрлю-тюр-
лю  инструментледе согъаргъа юйренирик-
диле, жыйылыула,  байрамла да ётдюрюрге  
онг табарыкъдыла.   

Эсге сала айтсакъ, эски маданият ара 
жангыдан   эки кереге гитче эди эм элли-
лени  излемлерине толу  келишмегенди. 

Планнга кёре учреждение келир жылны 
ахырына битерикди. 

Энтта бир кемчилик 
кетерилгенди

Быллымда «Таза суу»  федерал про-
граммагъа эм «Жашау журт эм шахар 
болум» миллет проектге кёре 2022-
2023 жыллада суу жыйылырча  сква-
жина ишленнгенди, аны бла бирге 
эки орун да жарашдырылгъанды эм 
быргъыланы да алышхандыла. 

Суу быргъыла 1980 жылда тартылгъанлы 
бери къаралмай тозурагъандыла. Сууну 
басымы бла жибералмай къыйнагъанды-
ла. Скважина да ол жылладан кеч къалмай 
сюелтилиннгенди. Энди сагъынылгъан 
мадарланы хайыры бла  арбазла ичер суу 
бла тынгылы болгъандыла.  

– Федерал проект бардырылгъанлы  2019 
жылдан бери Къабарты-Малкъарда таза 
суу бла жалчытырча 54 объект ишленн-
генди. Бюгюнлюкде да элледе адамла 
жунчумазча жумушла тамамланадыла.  
Быллымчыланы ол кемчилик эрттеден 
бери жарсытханы себепли, бу жол  аны 
программагъа къошханбыз, – дегенди 
КъМР-ни къурулуш эмда жашау журт-
коммунал мюлк министрини орунбасары  
Астемир Унажоков.

Сагъынылгъан объектлени хайыры бла 
Быллымда 460 арбаз, неда 2100 адам таза 
суу бла сылтаусуз болгъандыла. 

КУРДАНЛАНЫ Сулейман. 

Тау тийреледе 
жашагъанланы къайгъысын кёре

Тынгылы ремонтдан сора 

Элбрус район 

Жолну узунлугъу эки километр 
чакълыды. Анда ишле «Къоркъуу-
суз эмда тынгылы жолла» миллет 
проектни чеклеринде бардырыла-
дыла. Бюгюнлюкге аны жанларын 
бетон къуюп бегитгендиле, талай 
жерлеринде асфальт жайгъандыла. 
Ызы бла белгиле, буруула да орна-

тырыкъдыла. Андан сора Мухолну 
кёпюрюн жангыртып башларыкъ-
дыла.

«Бу объект тау тийреледе бол-
гъаны ючюн мында ишлеген къый-
ыныракъды, алай подряд органи-
зацияны специалистлери къолдан 
келгенича къармашадыла. Бюгюн-

люкге кёп иш этилгенди, жууукъ 
кезиуде жолну хар несин да тап этип 
бошарыкъбыз», – дегенди регионну 
жол управлениясыны баш инженери 
Индар Тугов.

ОМАРЛАНЫ Мурат 
хазырлагъанды.

Эл мюлк

Жол, кёпюр да жангыртыллыкъдыла

Къабарты-Малкъарда 2-чи 
Шимал-Кавказ юридический 
форум барады. Ол «Россейни 
юристлерини ассоциациясы» 
битеуроссей жамауат орга-
низацияны башламчылыгъы, 
КъМР-ни Парламентини, Жаш 
тёлюню ишлери жаны бла ми-
нистерствону, Россейни Юстиция 
министерствосуну республика-
да Управлениясыны, прокура-
тураны, Жамауат палатаны эм 
башха организацияланы бо-
лушлугъу бла къуралгъанды.  

 Юч кюнню ичинде Шимал-Кавказ 
федерал округну регионларындан   
эмда Москвадан юристле тюрлю-
тюрлю тюбешиуле, «тёгерек столла» 
бардырыргъа белгилейдиле. Бу 
илму жыйылыу РФ-ни Президентини 
2023 жылда Россейде Устазны бла 
насийхатчыны жылын бардырыуну 
юсюнден Указына  жораланнганды. 

Форумну къууанчлы халда ачылыуу 
КъМР-ни Парламентинде болгъанды. 
Ол «Россейни юристлерини ассо-
циациясы» битеуроссей жамауат 
организацияны башчысы Сергей 
Степашинни алгъышлауун окъуудан 
башланнганды. Сергей Вадимович 
къыралда насийхатчылыкъ тёрени 
къайтарыу заманны излеми болгъа-
нын чертгенди: «Ол  жаш адамны 
билимин, сынауун игилендиргени 
бла бирге, анга намыслы, адепли  
болургъа болушурукъду. Юристлени 
ишинде уа ол бютюнда магъаналы-
ды», – деп айтылады Сергей Степа-
шинни письмосунда. 

«Россейни юристлерини ассоци-
ациясыны» толтуруучу директору, 

аны аппаратыны башчысы Елена 
Спиридонова  уа организацияны 
КъМР-де бёлюмю тириледен бири 
болгъанын айтханды. «Россейни 
юристлерини ассоциациясыны» бё-
люмлери  къуралгъанлары регион-
лада власть органлагъа, жамауатха 
да хайырлыды. Биз социал проектле 
толтурабыз, хакъсыз юридический 
болушлукъ беребиз, законланы 
ангылатабыз. Бюгюнлюкде уа энчи 
аскер операциягъа къатышханлагъа 
бла аланы юйюрлерине себепликге 
энчи эс бурулады»,– дегенди ол. 

Елена Спиридонова форумну 

темасыны магъаналылыгъыны 
юсюнден айта, юрист усталыкъ-
гъа юйрениуде насийхатчылыкъ 
артыкъда керек болгъанын черт-
генди. Ол мурат бла уа регионлада 
ассоциацияны бёлюмлеринде жаш 
юристлени координация советлери 
къуралгъандыла, ала жарыкълан-
дырыу проектлеге къатышдырыла-
дыла. «Биз билимли, жууаплы, сту-
дент  жылладан окъуна усталыкъны 
жашырынлыкъларына юйренирге 
итиннген профессионалланы ёс-
дюрюрге борчлубуз», –  дегенди ол.

Насийхатчылыкъ тёрени 
къайтарыу заманны излемиди

Огъары Малкъарда Мухолгъа элтген жолда жангыртыу ишле  ахыр кезиуюне жетгендиле, 
 деп билдиргендиле КъМР-ни  Транспорт эмда жол мюлк министерствосундан.

Адам тутхан ишинде жетишимли болса... 
Ол халкъыбызны сёнгмез 
байлыгъы эди

Ахыры. 
Аллы 1-чи бетдеди. 

Кенгеш

Хурметлеу

Коков К.В. – Къабарты-Малкъар Республи-
каны Башчысы (къурау комитетни таматасы)

Егорова Т.Б. – Къабарты-Малкъар Ре-
спубликаны Парламентини Председатели 
(къурау комитетни таматасыны орунбасары, 
ыразылыгъына кёре)

Мусукланы А.Т. – Къабарты-Малкъар 
Республиканы Правительствосуну Пред-
седатели (къурау комитетни таматасыны 
орунбасары)

Ажиев В.Х. – Урван муниципал районну 
жер-жерли администрациясыны башчысыны 
къуллугъун толтургъан (ыразылыгъына кёре)

Архангельский В.Н. – Прохладна шахар 
округну жер-жерли администрациясыны 
башчысы (ыразылыгъына кёре)

Асанланы А.О. – Къабарты-Малкъар Ре-
спубликаны урунуу эмда социал къоруулау 
министри

Ахохов Т.Б. – Нальчик шахар округну 
жер-жерли администрациясыны башчысы 
(ыразылыгъына кёре)

Ахубеков Ш.А. – Къабарты-Малкъар Ре-
спубликаны промышленность, энергетика 
эмда сатыу-алыу министри

Ашхотов А.М. – Къабарты-Малкъар Респу-
бликаны Башчысыны бла Правительствосуну 
ишлерини управляющиси

Баков Н.Х. – Россей Федерацияны Пенсия 
эмда социал страхование фондуну Къа-
барты-Малкъар Республикада Бёлюмюню 
таматасы (ыразылыгъына кёре)

Кумахов М.Л. – Къабарты-Малкъар Ре-
спубликаны маданият министри (къурау 
комитетни секретары)

Кунижев М.А. – Къабарты-Малкъар Респу-
бликаны Правительствосуну Председателини 
биринчи орунбасары

Курашинов А.В. – Къабарты-Малкъар 
Республиканы миллетлени ишлери эмда 
жамауат проектле жаны бла министри

Лисун Е.А. – Къабарты-Малкъар Республи-
каны финансла министри

Люев А.Х. – Къабарты-Малкъар Респу-
бликаны жаш тёлюню ишлери жаны бла 
министри

Макоев Т.Э. – Россей Федерацияны Пре-
зидентини Шимал-Кавказ федерал округда 
толу эркинликли келечисини Къабарты-Мал-
къар Республикада баш федерал инспектору 
(ыразылыгъына кёре)

Макуашев А.А. – Къабарты-Малкъар Ре-
спубликаны Тарифле эмда жашау журтлагъа 
надзор этиу жаны бла къырал комитетини 

таматасыны къуллугъун толтургъан
Мамхегов Х.Х. – Бахсан шахар округну 

жер-жерли администрациясыны башчысы 
(ыразылыгъына кёре)

Надежин М.В. – Россей Федерацияны 
Граждан къорууланыу, къыйын болумла эмда 
табийгъат къыйынлыкъланы кетериу жаны 
бла министерствосуну Къабарты-Малкъар 
Республикада Баш управлениясыны тама-
тасы (ыразылыгъына кёре)

Павлов В.П. – Къабарты-Малкъар Респу-
бликада ич ишлени министри (ыразылыгъ-
ына кёре)

Пахомов Д.Ю. – Къабарты-Малкъар Респу-
бликаны аскер комиссары (ыразылыгъына 
кёре)

Рахайланы Б.М. – Къабарты-Малкъар Ре-
спубликаны экономиканы айнытыу министри

Романенко Б.С. – Урушну, урунууну, Са-
уутланнган кючлени бла право низамны 
сакълаучу органланы ветеранларыны (пен-
сиячыларыны) Къабарты-Малкъар республи-
калы жамауат организациясыны таматасыны 
орунбасары (ыразылыгъына кёре)

Саенко Т.В. – Май муниципал районну 
жер-жерли администрациясыны башчысы 
(ыразылыгъына кёре)

Сижажев Х.Л. – Къабарты-Малкъар Респу-
бликаны эл мюлк министри

Сотталаны К.С. – Элбрус муниципал 
районну жер-жерли администрациясыны 
башчысыны къуллугъун толтургъан (ыразы-
лыгъына кёре)

Тохов А.Д. – Къабарты-Малкъар Респу-
бликаны жер эмда ырысхы бла байламлы 
халланы министри (ыразылыгъына кёре) 

Хабаров Н.А. – Къабарты-Малкъар Респу-
бликаны прокурору (ыразылыгъына кёре)

Хасанов И.М. – Къабарты-Малкъар Респу-
бликаны спорт министри

Хубиев М.Б. – Къабарты-Малкъар Респу-
бликаны Правительствосуну Председателини 
орунбасары

Хуштов А.А. – Терк муниципал районну 
жер-жерли администрациясыны башчысыны 
къуллугъун толтургъан

Шауаланы И.П. – Къабарты-Малкъар 
Ресубликаны табийгъат байлыкъла эмда 
экология министри

 Шогенов Ш.Х. – Къабарты-Малкъар Ре-
спубликаны Архив службасыны таматасы

Шогенцуков М.Л. – Къабарты-Малкъар Ре-
спубликаны курортла эмда туризм министри 

Къабарты-Малкъар  Республиканы Башчысыны
Б У Й Р У ГЪ У

1.1941-1945 жыллада Уллу Ата журт урушда 
Хорламны 80-жыллыгъына жораланнган 
байрам ишлеге хазырланыу эмда аланы 
бардырыу жаны бла къурау комитет тохташ-
дырыргъа.

2.1941-1945 жыллада Уллу Ата журт урушда 
Хорламны 80-жыллыгъына жораланнган 
байрам ишлеге хазырланыу эмда аланы 
бардырыу жаны бла къурау комитетни къауу-
мун къабыл кёрюрге (тизмеси бу буйрукъгъа 
къошулады).

3. Къурау комитет1941-1945 жыллада Уллу 
Ата журт урушда Хорламны 80-жыллыгъына 
жораланнган байрам ишлени планын бир 
айны ичинде жарашдырыргъа эмда къабыл 
кёрюрге борчлу этиледи.

Къабарты-Малкъар Республиканы
Башчысы                                                                    К.КОКОВ

Нальчик шахар, 2023 жылны 
4 октябри, №290-РГ

Къабарты-Малкъар Республиканы Башчысыны 
2023 жылны 4 октябринде чыгъарылгъан 290-РГ 

номерли  буйругъу бла къабыл кёрюлгенди

1941-1945 жыллада Уллу Ата журт урушда Хорламны 80-жыл-
лыгъына жораланнган байрам ишлеге хазырланыу эмда аланы 

бардырыу жаны бла къурау комитетни 

КЪ А У У М У

Россейни бла тыш къы-
ралланы тиш докторла-
рыны, жаякъ сюек-бет 
эмда пластикалы хирур-
гларыны, диагностларыны 
эмда гнатологларыны юч 
жюзден аслам келечиси 
бу кюнледе «Кавказны 
тёппелери» деген Халкъ-
ла аралы илму-практика 
форумгъа жыйылгъан-
дыла. Тюбешиуню Къа-
барты-Малкъар къырал 
университет, КъМР-ни Са-
улукъ сакълау бла Жа-
рыкъландырыу эмда илму 
министерстволары, Шимал 
Кавказны жаякъ сюек-бет, 
пластикалы хирургия эмда 
стоматология жаны бла 
«Симед» илму-практика-
лы арасы эмда КъМР-ни 
Стоматологларыны регион 
жамауат организациясы 
къурагъандыла. 

Ол кеси да республика-
бызыны бийик окъуу 

юйюнде «Стоматология» 
ыз ачылгъанлы отуз жыл 
толгъаныны байрамын бел-
гилеуге аталгъанды. Аны 
кезиуюнде къыралны уллу 
илму араларында стомато-
логия эмда жаякъ сюек-бет 
хирургия бла байламлы иш-
леген белгили профессорла, 
врачла бу жаны бла алгъа 
элтирик илму жетишимлени 
шёндюгюлю практикалы ме-
дицинада къалай хайырла-
ныргъа боллугъуну, сейирлик 
эмда тынгылы сынамларыны 
юслеринден коллегаларына 
бла студентлеге билдирген-
диле.

Форумну ачылыуу бла ары 
жыйылгъанланы алгъышлап, 
РФ-ни, КъМР-ни да сыйлы 
врачы, медицина илмуланы 
доктору, профессор Муста-
фаланы Магомет сёлешген-
ди. Ол конференцияны иши 
юч илму секциягъа бёлюнюп 
бардырыллыгъын эмда ала-
да бюгюнлюкде медицинаны 
бу ызында эм къыйматлыгъа 
саналгъан россейли эмда 
тыш къыраллы тинтиулени 
юслеринден сёз барлыгъын 
ангылатханды. Тюбешиуню 
эсеплери уа, къыралыбызда 
стоматологияны айнытыу бла 
бирге, жамауатны саулугъун 
сакълаугъа да себеплик эте-
ригине ышаннганын билдир-
генди эмда бери келгенлени 
барысына да ыразылыгъын 
билдиргенди.

РФ-ни Правительство-
суну председателини 

орунбасарыны болушлукъ-
чусу, техника илмуланы кан-

дидаты Антоний Швидт да, 
КъМКъУ-ну стоматология 
эмда жаякъ сюек-бет хи-
рургия  институтун байрамы 
бла алгъышлап, отуз жылны 
ичинде «Стоматология» ыз 
илму-технология жаны  бла 
иги да айныгъанын, алгъа 
да баргъанын белгилегенди. 
Инсанланы жашауларыны 
даражаларын медицина бо-
лушлукъну къалай этилгени 
ачыкълагъанын да черт-
генди. Университетде тиш 
докторлагъа юйретирча, 
усталыкъны ышанларына 
тюшюндюрюрча бусагъат-
дагъы тынгылы оборудова-
ние, окъуулу эмда билимли 
преподавательле, алимле 
барлыкъларын белгилеп, ол 
шарт а академиялы, илму 
тинтиулени бардырыргъа, 
аланы бюгюннгю кюнню 
бир кесеги болурча этерге 
амал берген онг болгъанын 
ангылатханды.

Юбилей бла байламлы 
алгъышлауун сагъынылгъан 
институтха Къырал Думаны 
саулукъ сакълау жаны бла 
комитетини председатели 
Бадма Башанкаев да жибер-
генди. Ол кесини сёзюнде 
КъМКъУ бу жаны бла тийиш-
ли кадрланы хазырлагъаны 
бла бирге къыралны аслам 
регионунда алыкъа белгили 
болмагъан технологияла-
ны  хайырланнган эмда жа-
рашдыргъан ара болгъанын 
чертгенди. Институт, андан 
тышында да, «Приоритет 
2030» программаны чекле-
ринде салыннган борчланы 

тынгылы толтура, бу бёлюм-
де технологияланы айныты-
уда юлгюлю болгъанын да 
белгилегенди.

КъМР- н и  с а у л у к ъ 
сакълау мини-

стри Рустам Калибатов а 
форумну  бардырылгъанын 
республикагъа магъаналы 
ишге санагъанды. Стома-
тологияны айныргъа ахшы 
онглары болгъанын, меди-
цинаны бу ызы заманны 
излемине келиширге кере-
клисин, илму тинтиулени 
бардыргъанла бла врачла 
биригиулюкде ишлерге тий-
ишли болгъанларыны юсюн-
ден да айтханды. Кесибизни 
регионубузда ол жумушну 
тамамлагъан институтну 
барлыгъын ахшы шартха 
санап, быллай даражалы 
форумланы студентлеге, 
практикалы докторлагъа да 
магъанасы терен болгъанын 
ангылатып, аны къурагъан-
ланы барысына да ыспас 
этгенди.

Ызы бла уа министр, хы-
чыуун жумушну башлай, 
бир къауум адамны ведом-
ствону Сыйлы грамоталары 
бла саугъалагъанды. Аланы 
санында институтну тамата 
преподаватели Бёзюланы 
Жамиля бла ассистенти 
Мустафаланы Сафият да 
болгъандыла.

Алгъышлаулагъа къошула, 
КъМР-ни Парламентини Со-
циал политика, урунуу эмда 
саулукъ сакълау жаны бла 
комитетини председатели 
Хусейн Кажаров да Сыйлы 

грамоталаны КъМКъУ-ну 
стоматология эмда жаякъ 
сюек-бет хирургия институту-
ну директору Мустафаланы 
Магометге, ассистенти Асан-
ланы Лейлягъа, бирсилеге 
да бергенди. Нальчик шахар 
округну халкъгъа билим бе-
риуде эмда илмуда ишлеген-
лерини профсоюзларыны 
жамауат организациясыны 
таматасы Татьяна Вологиро-
ва да белгилегенле болгъан-
дыла. Ол КъМР-ни Профсо-
юзларыны федерациясыны 
Сыйлы грамоталары бла 
саугъалагъанланы тизме-
синде институтну диспетчери 
Джаппуланы Фатима, тамата 
лаборанты Уяналаны Жан-
нет, ассистенти Габоланы 
Илияс, башхала да бардыла.

Сагъынылгъан инсти-
т у тда ишлегенлени, 

окъугъанланы да байрам-
лары бла кёпле алгъыш-
лагъандыла. Жер-жерледен 
келген къонакъла да, сёз 
ючюн, Россейни Саулукъ 
сакълау министерствосуну 
И.Мечников атлы Шимал-
Кюнбатхан къырал медици-
на университетини, Москва 
областьны М.Владимирский 
атлы илму-излем клини-
калы институтуну, Санкт-
Петербургну И.Павлов атлы 
вуздан сора билим берген 
Биринчи къырал медици-
на университетини, бирси 
шахарланы белгили  окъуу 
юйлерини бла илму-тинтиу 
араларыны келечилери, бел-
гили алимлери бла врачлары 
да ол санда болгъандыла.

Форумну программасына 
тийишлиликде ары жый-
ылгъанла докладлагъа да 
тынгылагъандыла. Меди-
цина илмуланы доктору, 
МГМСУ-ну жаякъ сюек-бет 
эмда пластикалы хирур-
гия кафедрасыны башчысы 
Алексей Дробышев ишчи 
нёгерлерине саусузланы 
баш сюек, бет, жаякъ сюек 
бла байламлы туугъанын-
дан болгъан жарсыуларына 
бюгюнлюкде къалай диагно-
стика этерге боллугъун эмда 
ортогнатиялы хирургияны 
жорукъларыны юслеринден 
билдиргенди.

Самаркандны  къырал 
медицина университе-

тини ректору Жасур Ризаев 
а доцент Азиз Кубаев бла 
бирге жаякъ сюекде бла 
бетде тюбеген къыяуланы 
юслеринден айтхандыла. Бу 
жаны бла хирургияда жаякъ 
сюек, баш эрин бла жарсы-
ула алыкъа да магъаналы 
болгъанлай къалгъанларын 
чертгендиле.

Санкт-Петербургну сагъы-
нылгъан университетинден 
келген, аны ортопедиялы 
стоматология эмда материа-
ловедение кафедрасыны та-
матасы, медицина илмуланы 
доктору Елена Булычева бла 
РУДН-ни сабий стоматология 
эмда ортодонтия кафедра-
сыны устазы Дарья Булычева 
клиникалы гнатологияда 
терапиялы амалланы, диа-
гнозну тохташдырыуну, та-
рихли жангы технологияланы 
юслеринден сёлешгендиле.

Ызы бла, белгиленнгенича, 
тюбешиуге келгенле илму 
секциялагъа бёлюннген-
диле. Алада стоматология 
жаны бла хирургияны баш-
ха-башха ызларыны, жангы 
амалларыны, жорукъларыны 
юслеринден сёз баргъанды. 

Андан тышында да, бел-
гили стоматологла бла 

жаякъ сюек-бет хирургла 
бизни республикабыздан 
адамлагъа консультацияла, 
операцияла этгенлерин да 
чертирчады.

Форумну эсеплери бла 
байламлы анга деп хазыр-
ланнган илму статьяланы, 
докладланы жыйымдыгъы 
басмаланырыкъды. Ол а 
РИНЦ-ни системасына тю-
шеригин, алай бла уа бу 
материалланы аслам халда 
хайырланырча боллугъун да 
белгилерчады.

МОКЪАЛАНЫ Зухура.   

Белгилисича, октябрь 
ай уллайгъан адамлагъа 
жораланады.  Тамата-
лагъа намыс этиу а бизни  
ахшы тёрелерибизден би-
риди. Жаш тёлюбюз аны 
андан ары бардыргъаны 
да аламатды. Анга  Наль-
чикде Къабарты-Малкъар 
гуманитар-техника кол-
леджде болгъан тюбешиу 
да шагъатлыкъ этеди.    

Тюбешиуге Нальчикден, 
Хасаниядан, Вольный Ау-
улдан да сыйлы таматала 
чакъырылгъан эдиле. Аланы     
тиширыуларыны Нальчик 
шахар советини эмда Пен-

сиячыланы союзуну келечи-
лери алгъышлагъандыла,  
саугъала да бергендиле.

– Мен ыннамы бек сюе 
эдим, аны бла терк-терк тю-
бешип, кёп ушакъ этгенбиз. 
Аллай адамлагъа мени ала-
ны жюрек халаллыкълары, 
ачыкълыкълары, кёзбаусуз-
лукълары, тазалыкълары 
тартады. Аланы  акъыллы 
сёзлери не заманда да жа-
шауда жарап тургъандыла.  
Сиз  кёп къыйынлыкъла 
сынагъансыз,  аланы хор-
ларгъа кюч-къарыу да тап-
хансыз,  бюгюнлюкде да 

тирилигигизни тас этмеген-
сиз. Мындан ары да  туугъ-
анларыгъызны, туудукъла-
рыгъызны араларында кёп 
жылланы саулугъугъуз бла 
къууанчлы жашагъыз!»,– 
дегенди  тиширыуланы би-
ригиуюню таматасы Лидия 
Дигешева. 

Колледжде окъугъанла 
бла ишлегенле да тамата-
лагъа саугъала хазырлагъ-
ан эдиле, аланы уа  устаз 
Гульнара Макоева берген-
ди.  «Быллай тюбешиулени 
магъанасы уллуду, ала ёсюп 
келген тёлюню абаданлагъа 
хурмет эте билирге юйретиу-

ге уллу себеплик этедиле»,- 
дегенди ол.

Ол кюн Къабарты-Мал-
къар  гуманитар-техника 
колледжни сахнасындан  
жюрекден баргъан дагъыда  
кёп алгъышла   айтылгъан-
дыла. Сабийле, колледжде 
окъугъанла, ишлегенле да 
жюрек жылыуларын ая-
магъандыла.  Билим бер-
ген  юйню «Гуманитарка»  
ансамбли уа терк тепсеуле-
ри бла къууандыргъанды,  
КъМР-ни халкъ артисти Ауес 
Зеушевни  «Эки эгеч – Къа-
барты эмда Малкъар» деген 
жырына уа жыйылгъанла 
ыразылыкъларын къызыу 
къарсла бла билдиргендиле. 

2020 жылда Халкъны са-
нын жазыуну шартларына 
кёре, Къабарты-Малкъарда  
жыл санлары  сексенден 
озгъан 1981  адам жашайды. 
Бизни жерлешлерибиз, жыл 
санларына да къарамай,  
эслиликлерин, иш кёллю-
люклерин тас этмеген, жан 
аурута билген  адамла бол-
гъанлай къаладыла. Адеп-
къылыкълары бла  жаш 
тёлюге ахшы юлгю кёргюзт-
генлерин, акъыл сёзлери 
бла алагъа дуниялыкъдан 
ахшы ангылам бергенлерин 
чертирчады.  

ХОЛАЛАНЫ Марзият.

Къабарты-Малкъардан юч 
школчу «Уллу перемена» Битеу-
россей конкурсну ахыр урумуна 
къатышадыла. Аланы арасында 
Нальчикни онтёртюнчю номерли 
гимназиясыны онбиринчи классы-
ны окъуучусу Текуланы Валерий 
да барды.

Эришиуню финалы «Артек» халкъ-
ла аралы арада онтогъузунчу ок-
тябрьден сегизинчи  ноябрьге дери 
бардырыллыкъды. Эсгерте кетейик, 
«Уллу перемена» – ол «Россия – 

страна возможностей» деген пре-
зидент платформаны проектиди. 
Ол мектеплени бла колледжлени 
окъуучуларына деп къуралгъан эм 
уллу конкурсду эмда аланы хар бири-
не да кесини хунерин ачыкъларгъа, 
жангы шуёхла табаргъа, умутуна 
жетерча къауумну къураргъа, про-
ектни къорууларгъа неда усталыкъ 
сайларгъа онгла береди.

Ахыр урумну эсеплерине тийишли-
ликде «Уллу переменада» хорлагъ-
аннга юч жюз окъуучу саналлыкъды. 

Аладан 150-си онбиринчи классха 
жюрюгенле боллукъдула, къалгъан-
лары уа тогъузунчу бла онунчугъа 
баргъанладыла. Тамата классладан 
алчылагъа бирер миллион сом бе-
риледи, ол ырысхыны билим алыр 
ючюн хайырланыргъа жарайды. 
9-10 классладагъыладан хорлам 
болдургъанла уа 200-мингишер 
сом аллыкъдыла. Ала да ол ахчаны 
окъуугъа бла кеслерин билим жаны 
бла айнытыугъа жояргъа эркиндиле.

Андан тышында да, финалны он-

биринчиге жюрюгенледен алты жюз 
призёру 200-мингсомлукъ премияла 
аллыкъдыла. Дагъыда тогъузунчу-
онунчу класслада окъугъанладан 
да анча призёргъа 100 минг сомла 
берилликдиле.

«Уллу перемена» эришиуде хор-
лагъан окъуучуланы хазырлагъан 
устазла – 150 минг сомла, призёр-
ланы педагоглары уа 50 минг сомла 
бла белгиленирикдиле.

ТРАМЛАНЫ Зухура.

Насийхатчылыкъ тёрени къайтарыу заманны излемиди
Жыйылгъанланы КъМР-ни Пар-

ламентини спикери Татьяна Егоро-
ва  да алгъышлагъанды. Ол «Рос-
сейни юристлерини ассоциациясы» 
къыралны эмда регионланы жама-
уат-политика жашауунда магъана-
лы жерни тутханын белгилегенди. 
«Жамауатны праволу билимин 
игилендириу, жарыкъландырыу 
жумушланы тамамлау шёндюгю 
заманда кереклиди. Юристле уа 
бу ишге бютюнда жууаплыдыла»,– 
дегенди спикер.

Форум Парламенте ачылгъаны 
иги белги болгъанын  да чертген-
ди Татьяна Борисовна. «Законла 
чыгъарыучу органны иши право 
бла байламлыды.   Устазны бла 
насийхатчыны жылына аталып, 
жылны ичинде кёп тюрлю жумушла 
бардырылгъандыла, проектле та-
мамланнгандыла. Болсада аланы 
арасында бу форум да тийишли 
жерни алгъанды, аны чеклеринде 
кёп сейир ушакъла  боллукъдула. 
Мындан ары да быллай тюбешиуле   
кёбейирлерин, форум борчларына 
жетерин тежейме», – дегенди Та-
тьяна Егорова.

 Жыйылгъанланы граждан об-
ществону институтларыны эмда 
правону къоруулаучу къырал ор-
ганланы атларындан КъМР-де 
Адамны эркинликлери жаны бла 
уполномоченный Зумакъулланы 

Борис алгъышлагъанды. Ол право-
лу билимни жайыу бла кюрешген 
а дамла Къабарты-Ма лкъарда 
жыйылгъанлары мында юристлеге 
хурмет этилгенине, ышаныулукъ 
болгъанына шагъатлыкъ этгенин 
чертгенди.

 Борис Мустафаевич Уполномо-
ченный  ассоциацияны регионда 
бёлюмю бла байламлыкъла къу-
рагъанын, бирге ишлеуню юсюнден 
келишим къабыл кёрюлгенин да 
белгилегенди. «Аны чеклеринде 
биз инсанланы тарыгъыуларына 
бла тилеклерине тынгылайбыз, 
абаданлагъа, саулукъларына кёре 
чекленнген онглары болгъанлагъа 
праволу болушлукъ этебиз. Бюгюн-
люкде уа энчи аскер операциягъа 
къатышханлагъа бла аланы юйюр-
лерине себеплик бютюнда магъа-
налыды. Ол санда битеу тёлеуле 
заманында бериу, аланы социал 
излемлерин жалчытыу жаны бла 
мадарла толтуруладыла. Дагъыда 
ассоциация бла бирге «Правону 
битеуроссей дерсин», Адамны 
эркинликлерин сакълауну халкъла 
аралы кюнюн бардырабыз»,– деп 
билдиргенди омбудсмен эмда 
мындан ары да байламлыкъла 
кючленириклерин чертгенди.

 Форумну ишине юридический 
илмуланы доктору, профессор, 
«Социальные и г уманитарные 
науки» журналны баш редактору, 
Россейни илмула академиясыны 
илму информация эм жамауат ил-

мула жаны бла институтуну тамата 
илму къуллукъчусу Ирина Умнова-
Конюхова да къатышханды. Ол 
быллай илму тюбешиу законла 
чыгъарыучу органда бардырыл-
гъаны энчи белги болгъанын айт-
ханды. «Бюгюнлюкде парламентле 
жыйылыуларын бардырыу бла че-
кленип къалмай, регионлада къы-
рал-жамауат жашауну араларына 
бурулгъанларын айтырчады. Ала 
власть органланы, жамауатны, дин 
къуллукъчуланы бирикдиредиле, ол 
да магъаналыды», – дегенди ол.

 КъМР-ни Башчысыны бла Пра-
вительствосуну Парламентде бла 
сюд органлада келечиси Мадина 
Дышекова  уа 2023 жылда Рос-
сейде Устазны бла насийхатчыны 
жылы  бардырылгъаны бу уста-
лыкъланы   даражасын кётюрге-
нин белгилегенди. Юридический 
билим бериуню юсюнден айта, 
студентлеге  шёндюгю излемлеге, 
экономиканы айныууна келишген 
билим берирге кереклисин  черт-
генди. «Ишчи жолун башлагъан 
жаш адамгъа къатында сынаулу 
насийхатчы болгъаны артыкъда 
магъаналыды. Ол кесини юлгюсю 
бла вузда алгъан билимни жашауда 
тюз хайырланыргъа юйретирикди», 
–  дегенди ол. 

Форумну ачылыуунда власть 
органланы,  жамауат эм  профес-
сионал  биригиулени, дин органи-
зацияланы, вузланы келечилери 
да сёлешгендиле. Ала сёзлеринде 

насийхатчыны жаш специалистле-
ни юйретиуде магъанасыны, аланы 
организациялада бу иш къалай 
къуралгъаныны юслеринден айт-
хандыла.   

Ызы бла   Ирина Умнова-Коню-
хова «Юридический илмуда насий-
хатчылыкъ» деген темагъа лекция 
окъугъанды.  Насийхатчылыкъны 
«Келир заманнга атлам» програм-
масы бла шагъырей да этгендиле 
жыйылгъанланы. «Биринчилени 
атламы» битеуроссей къымылда-
уну республикада башчысы Аслан 
Шипшев  бу жаш тёлю биригиуде 
насийхатчылыкъ къалай къуралгъа-
нын билдиргенди. 

Илму жыйылыу ишин андан ары 
бардырады. Аны чеклеринде Къа-
барты-Малкъар къырал универ-
ситетде «Калмыковские чтения» 
болгъандыла, бюгюн а «Жамауатда 
тенглик – ышаннгылы айныуну 
мурдору» деген темагъа «тёгерек 
стол» бардырыллыкъды. Илму 
жыйылыуну эсеплери 20 октябрьде 
чыгъарыллыкъдыла. 

 2-чи Шимал-Кавказ юридиче-
ский форум  «Россейни юристлери-
ни ассоциациясыны»  2023 жылда  
эм иги проектлени конкурсунда 
хорлап къуралгъанын айтырчады. 
Аны биринчи бёлюмю уа былтыр 
майда болгъан эди эмда ол КъМР-
ни 100-жыллыгъына аталгъанды.

ТИКАЛАНЫ Фатима. 

Усталыкъ, сынам даражаларын да белгилегендиле

Эришиу

Сайлауну ахыр урумуна къатышадыла

 ЮбилейАдабият окъуула

Ол  Чегем ауузунда Эл-Тюбю 
элде белгили устаз, назмучу, 

этнограф Шахмырзаланы Османны 
жашы Саидни экинчи сабийи бол-
гъанды. Ол заманда Саид, халкъгъа 
билим бериуню отличниги, школну 
директору болуп ишлей эди. Жаш 
туугъаны бла бирге атасына, аны 
бла бирге бизни халкъыбызгъа да, 
уллу къууанч келгенди - 1939 жылда 
СССР-ни Баш Советини Президиу-
муну председатели Михаил Калинин 
кеси къолу бла Саидге Ленинни 
орденин бергенди. Аллай махтау ал-
гъан устазны Къабарты-Малкъарны 
билим бериу наркомуну орунбасары 
этгендиле. Ол заманда Шахмырза-
лары Нальчикге кёчгендиле. 

Быланы барын да айтханым, Алек-
сей, кесини юсюнден айта, анга иги 
болгъан адамланы сагъына келсе, 
былай къошар эди: «Атама намыс 
этгенден болур эди ансы…», - деп. 
Намысха бла махтаугъа уа кеси да 
тийишли эди ол. 

Анасы Шамшият да, Малкъон-
дуланы Хажимырзаны къызы, 

кеси да школда ишлегенди. Уллу Ата 
журт уруш башланырны аллында ала 
элге къайтхандыла – Саидге Тёбен 
Чегемде Билим бериуню район бё-
люмюнде ишлерге буюргъандыла. 

Уруш башланнганлай, аны фронтха 
иерге деп бир ненча кере чакъыр-
гъандыла военкоматха. Чакъырып, 
артха ийип тургъандыла, мында къо-
яргъа да кёзлери къыймай, ол бел-
гили адамны ары иерге да болмай. 
Ийгенлеринде уа, Нальчикде, аны 
ким болгъанын билгенде, Саидни 
къурулуш батальоннга тамата этген-
диле. Ол анда алты ай тургъанды.

1944 жылда 8 мартда аланы кёчю-
рюрге келгенле, юйюр тамата ким 
болгъанын билгенде, Шахмырза 
улуна мында къалыргъа эркинлик 
бергендиле. Болсада Шамшият, 
кеси къыйын ауруп тургъанына да 
къарамай, халкъ бла бирге болур-
гъа керекбиз деп, юйюрюн жолгъа 
хазырларгъа кюрешгенди. Кеси уа, 
Къазахстанда Павлодаргъа тюш-
генлей, биринчи кечесинде окъуна 
дуниясын алышханды. Алай бла, 
тамата къарындашы Юрий бла Алек-
сей ёксюзлюк сынагъандыла. 

Шахмырзалары артда, ахлула-
рына жууугъуракъ болургъа 

излеп, Джамбул областьда Къаракъ-
ундуз элге кёчгендиле. Саид анда 
школда ишлегенди. Юч жыл озуп, 
жууукъ-ахлу юйге башха тиширы-
уну – Зезаланы Зайнабны келтир-
гендиле. Ол аламат таулу тиширыу 
ёксюзлеге иги болгъанын бары да 
айтадыла. 

Алексей анда школгъа баргъан-
ды. Анда эслегендиле жашчыкъны 
сурат этерге усталыгъын. Школда 
къабыргъа газетлени жасау андан 
арысында аны борчуна саналып 
къалгъанды. Ол сурат алдырыргъа 
бек сюйгенди. Ол къыйын жыллада, 
тансыкълыкъ жюреклени эритгенде, 
суратны магъанасы бютюнда бий-

ик болгъанды. Тамата класслада 
болгъанында, физикадан устазы 
бла бирге  окъуу китапдан алгъан 
билимини болушлугъу бла ол сурат 
алдырыргъа юйреннгенди. Дагъыда 
ол окъугъан заманында школ теат-
рда ойнагъанды. 

Алексей мектепни бошаргъа, 
1956 жылда, Шахмырзалары таулу 
миллетни биринчи къауумунда Ата 
журтха къайтхандыла. Ол заманда 
таулулагъа аягъы юсюне турургъа 
керек эди да, бар этилген ишле аны 
бла байламлы болгъандыла. Алек-
сей да, юйюрюне хайыр келтирирге 
сюйюп, Чегем ауузунда Чучхурла 
тийресине жол ишлеген бригадагъа 
ишге киргенди. 

Аны бла бирге сюргюнден къу-
тулгъан халкъ учунуулу, жарыкъ 

эди. Ингир сайын клублада жыйы-
лып, тойла бардыргъандыла. Айхай 
да, аладан бир жанына турмагъанды 
Алексей. Элни художестволу самоде-
ятельностунда кюрешгенди. Аны ол 
тирилиги келтиргенди сахнагъа да. 
Малкъар драма театрны ишин жан-
гыртыргъа дегенде, аныча жашланы 
излегендиле. Алай бла, Алексейни 
актёр болуп ишлерге чакъырадыла.

Аны бек биринчи ролю Боташланы 
Иссаны «Таулада танг жарыйды» 

деген пьесасына кёре салыннган 
спектакльде Махмут деген пулемёт-
чу жашчыкъ болгъанды. 1958 жылда 
Москвада Щепкин атлы театр учили-
щеде Малкъар студия ачаргъа оноу 
этилгенде, Алексейни да ары иерге 
сюйгендиле, алай а ол, сахнадан 
айырылып, ары барыргъа сюймеген-
ди. Жаш адамла аз эдиле да, анга 
къууанып къойгъандыла артистле, 
режиссёрлары Г.В. Моисеев да. 
Болсада къысха заманда ол арми-
яда къуллукъ этерге чакъырылып, 
сахна иши бир кесек болжалгъа 
салыннганды. 

Аскерден къайтханда, аны Ленин-
град шахаргъа актёргъа окъургъа 
ийген эдиле. Ол кирген да этип, 
артха къайтып келгенди, ол туман-
лы, жауунлу шахарда жашаргъа 
сюймей. Алай ол зат анга чырмау 
болмагъанды – кёп окъуп, билимин 
кеси ёсдюргенлей тургъанды. Алай 
бла Шахмырзаланы Алексей театрда 
алтмыш жылдан аслам ишлегенди. 

Кёп персонажны сыфатын къу-
рагъанды миллет сахнада: Н. 

Гогольну «Къатын алыу» пьесасында 
Анучкин, А.Макаёнокну «Трибуна-
лында» - Терешко, А.Афиногеновну 
«Машенькасында» - школчу Виктор, 
Ж.-Б.Мольерни «Дон Жуанында» - 

Сганарель, аны «Жалгъан саусузун-
да» - Том Диафуарус, У.Шекспирни 
«Ромео бла Джульеттасында» - ап-
текарь, Къулийланы Къайсынны 
«Дунияда сюймеклик барды» деген 
драмасында - Салим, Боташланы 
Иссаны «Къушла бийикни сюедиле» 
пьесасында - Фёдор, Тёппеланы 
Алимни «Бийнёгеринде» - акъсакъ-
ал, аны «Артутайында» - Жетибай, 
Мусукаланы Сакинатны «Киеулюк 
тюлкюсюнде» - Кирпи эм башхала.

1996 жылда уа Алексей, Маммела-
ны Ибрагим жазып, сахнада «Шамай 
къаланы» салгъанды. Алай сынагъ-
анды кесин режиссурада да. Ол анда 
Тохтарны да кеси ойнагъанды.

Дагъыда биз Алексейни аламат 
суратчыладан биринча таныгъ-

анбыз, багъалагъан да этгенбиз. 
Ол малкъар халкъны тарыхын, аны 
маданият ёсюуюн суратлада къойгъ-
анды. Бюгюнледе аны уллу архиви 
бла къарындашындан туугъан жаш, 
белгили журналист Шахмырзаланы 
Заурбек кюрешеди. Сабий заманда 
юйренип, сурат алдырыу ишин бир 
заманда да къоймагъанды Алексей 
– басмада аны айырмалы ишлери 
бюгюнледе да чыгъа-чыгъа турады-
ла. Бек биринчи сураты уа «Кабар-
дино-Балкарская правда» газетде 
1960 жылда басмаланнганды. Аны 
оннга жууукъ энчи сурат кёрмючю 
болгъанды Нальчикде, Ростовда, 
Куйбышевде, Барнаулда, Москвада 
да. Бир айны ичинде Алексейни 
кёрмючюне къараргъа баргъанланы 
саны онтёрт мингден атлагъанды. Ол 
болум а аны быллай сураулу фахму-
сун адамла къалай багъалагъанла-
рына шагъатлыкъ этеди.

Айтханымча, ол суратла - жюн иш 
бла кюреше тургъан тиширыула, 
кийиз этген къызла, эски, жокъ бол-
гъан элде оюлгъан къабыргъаланы 
арасында сюелип тургъан къыз, 
эшекге минип баргъан жашчыкъ, 
атлы малчыла, табийгъатыбызны 
къайтарылмаз ариулугъу, кюз ар-
тыны мудахлыгъы, жазны къызыл 
суу къуюлуп чагъыуу… - барысы да 
Малкъарны тарыхыны бетидиле. 

Аны бла бирге ол бояула бла 
сурат ишлерге да сюйгенди. 

Ариулукъну алай кёре билген, ол 
такъыйкъаны артда башхалагъа да 
саугъа этерге излеген асыл адам эди 
Шахмырзаланы Алексей.

Энди ол бизни арабызда тюйюлдю. 
2020 жылда дуниясын алышханды. 
Алай а, къайда да аламат актёрла-
рыбыз сагъынылсала, сурат ишледе 
жетишимлерибизден хапар айтылса, 
Алексейни сынамлы къарамы келе-
ди кёз аллыбызгъа. Аны женгиллиги, 
жарыкълыгъы, не тюрлю рольда да 
кесини жигитине энчи суратлау ма-
дарла табыучусу тюшеди эсибизге. 

Ол менсинмеген, кесине артыкъ 
намыс, махтау да излемеген сейир 
адам – миллетибизни сёнгмез бай-
лыгъы эди. 

МУСУКАЛАНЫ Сакинат. 

Тюбешиуге келгенле Кя-
зим, бир аягъына сакъат 
болгъанлыкъгъа, эки кере 
хаж къылып келгенин, динни 
къаты тутханын да эсгерген-
диле. КъМР-ни маданиятыны 
Сыйлы ишчиси Мусукаланы 
Сакинат а ол шаркъ къырал-
лада кёп илмуланы билип, 
темирлени бир бирлеринден 
энчиликлерин айырыргъа 
юйренип, аны бла гюрбежи-
синде хайырланып, эллилени 
да ол усталыкъ бла шагъы-
рейлендиргенин чертгенди. 

– Бир-бирле ол кёчгюнчю-
люкде ачдан ёлгенди деп 
ётюрюк айтадыла. Аныча 
терен билими болгъан, дин-
ни къаты билген адам, мус-
лийманланы ичинде ачдан 
къалай ёлюр эди? Аны анда 
да намысы бийик болгъан-
ды, анга келтирилген аш-
сууну тёгерегинде ачлыкъдан 
къыйналгъанлагъа юлешип, 
ёлюмден сакълагъанын кё-
пле айтханлай тура эдиле, 
– дегенди Сакинат. 

Ызы бла Кязимни туу-
дугъу Мечиланы Таука сый-
лы къартланы жыл сайын 
былайгъа келип, дууа тутуп 
тургъанларына жюрек ыра-
зылыгъын билдиргенди. 

Бийик таулада орналгъан 
элге жол къыйын болса да, 
акъылманнга хурмет этип, 
кёп адам келген эди, аланы 
санында Беппайланы Мута-
лип, Бегийланы Абдуллах, 
Табакъсойланы Мухтар, Мусу-
каланы Сакинат, Шауаланы 
Разият да болгъандыла. Ала 
барысы да Кязимни милле-
тибизни жашауунда къаллай 

магъаналы жер алгъанын 
белгилеп, кёп сейир затла 
билдиргендиле. 

– Аны юсюнден сау кюнню 
айтып турсанг да, заман аз 
боллукъду. Туугъан жерин-
де асыралырча осуят этген 
сыйлы акъсакъалыбыз къум 
тюзледе ауушханлыкъгъа, 
бюгюнлюкде къабыры мын-
дады. Халкъыбызны тюп 
этерге сюйгенле къайда, биз 
а дуния жаратханны оно-
уу бла туугъан жерибизге 
къайтып, акъылманыбызны 
туугъан кюнюн белгилейбиз. 
Кязими «Эл унутмаз мени» 
деген тизгинлери барды, эл 
угъай, халкъы да унутмагъ-
анды аны, даражасын да 
бийик тутады. Аллай халкъ 
а ёлюмсюздю, - дегенди Та-
бакъсойланы Мухтар. 

Байрамгъа фахмулу жаш 
тёлюбюз да къатышханды. 

Аланы санында «Насып» 
атлы тепсеу ансамбль. Аланы 
Кязимни арбазында, демен-
гили къаяла къуршоулагъан 
табийгъатда таулу макъам-
лагъа ариу аякъ бюкгенлери 
уа бютюнда иги кёрюне эди. 
Бызынгы элде малкъар тил-
ден бла адабиятдан устаз 
Чочайланы Нажабатны окъ-
уучулары да назмуларын 
шатык окъугъанларындан 
сора да, ариу тепсеулери бла 
къууандыргъандыла. Къарау-
чуланы аламат жырлары бла 
Аппайланы Ислам, Къадыр-
ланы Жаннета, Тербулатланы 
Рамазан ыразы этгендиле.

Издатель Мария Котляро-
ва Шыкъыгъа келирге бек 
сюйгенин чертгенди. «Ал-
гъаракълада ара шахарда 
бардырылгъан жыйылыуда 
Шимал Кавказны белгили 
жазыучуларыны юсюнден ай-

тылгъан эди. Расул Гамзатов-
ну назмула тизерге юйретген  
атасы болгъанды, дуниягъа 
белгили Къулийланы Къай-
сынны устазы уа ким эди де-
генлеринде, мен Мечиланы 
Кязим  жангыз аны угъай, ол 
кезиуде  белгили болгъан би-
теу таулу поэтлени да устазы 
болгъанын кёлленип айтхан 
эдим»,- дегенди ол. 

Жыйылыугъа Тарых эм ма-
даният эсгертмелени сакълау 
жаны бла «Къайсыннга жюз 
атлам» фондну башчысы 
Тетууланы Хадисни бирге-
сине жаш назмучу Сергей 
Еремеев да келгенди. Ол 
кеси аллына малкъар тил-
ге юйренип,  назмула да 
жазгъанын, аладан бири 
уа Кязимге жораланнганын 
билдиргенди. Ызы бла уа 
Сергей Владимирович тауча 
назмусун окъуп, келгенлени 

сейирге къалдыргъанды. 
Байрамда поэтни тизгин-

лерин эшитдирирге сюйген 
жаш адамла да кеп эдиле, 
аланы санында КъМКъУ-
ну студентлери, школчула, 
сабий садха жюрюгенле да 
болгъандыла. Ала барысы 
да Кязимни чыгъармаларын 
жюрекге жетерча шатык 
окъугъандыла. Акъылманнга 
хурмет берип, Къарачайдан 
да кёп адам келгенди ол кюн 
Шыкъыгъа. Аланы санын-
да КъЧКъУ-ну студентлери, 
устазлары, дагъыда «Къа-
рачай-Малкъар Алан халкъ» 
биригиуню келечилери.

Ызы бла акъылманны ту-
удугъу Таука бла Мечиланы 
Кязим атлы фондну тама-
тасы Аппайланы Лариса бу 
жумушха къатышханланы 
барысына да уллу хурмет 
этгендиле. 

– Бу проект ненча жыл 
бардырыла эсе да,  кюн 
чууакъ, жылы болгъанына 
сейир этерчады. Мен Кязим 
да бизни ол дуниядан кёрюп, 
былай бирикгенибизге къуу-
аннганына ийнанама,- деген-
ди Лариса. 

Ызы бла назмула окъугъан 
сабийлени барысына да ыра-
зылыкъны билдирип, грамо-
тала бла саугъалагъандыла. 
Байрамны ахырында келген-
лени барысын да Кязимге 
аталып этилген къурманлыкъ 
бла сыйлагъандыла.     

ТЕМУККУЛАНЫ Амина.
Суратла авторнудула.

 Эсде тутуу

Чууакъ кёкню тюбюнде  
ёмюрлюк тизгинле

Мечиланы Кязимни атын таулу миллетде эшитмеген, 
анга хурмет этмеген уллу, гитче да жокъду. Малкъар 
адабиятны мурдорун салгъан акъылманны хурметине 
жыл сайын аны туугъан кюнюне жоралап кёп магъана-
лы тюбешиуле бардырыладыла. Быйыл да, ол жорукъну 
бузмагъанлай, поэтни 164-жыллыгъына аталып, Кязимни 
туугъан эли Шыкъыда уллу байрам къуралгъанды. Ары 
жетгинчи, Бабугент элде аны эсгертмесини къатында 
тохтап, сыйлы къартла дууа тутхандыла.

Ол халкъыбызны 
сёнгмез байлыгъы эди

Халкъыбыз-
ны ийнагъы, 
КъМАССР-ни сый-
лы артисти, белги-
ли сурат алдыры-
учу эм  ишлеучю  
Шахмырзаланы 
Саидни жашы 
Алексей туугъанлы 
бу кюнледе 85 жыл 
болады.

Дудаланы Хамидни жашы Мусса 1973 жыл-
да Ючкекенде туугъанды, анда ёсгенди. 

Биринчи усталыгъына кёре тарыхчыды, артда 
уа адабиятчыды. Сора дагъыда насыплыладан 
бириди Мусса: дин жаны бла билими уллуду – 
алгъа, 1990-чы жыллада - Назраньда, артда 
Черкесскде да ислам институтлада окъуп, арап 
тилни окъутургъа эркинлиги бла бийик дин 
билим алгъанды.

1998 жылдан башлап 2007 жылгъа дери 
Красный Курган элде иймам болуп тургъанды. 
Бусагъатлада къурулушда урунады.

Муссаны аты жамауатха кенг жайылгъаны 
уа 2010 жылда чыкъгъан «Джанпаго» деген 
кино бла байламлыды. Аны «Гитче Къарачай» 
киностудия алдыргъанды. Сценарийни автору 
Дудаланы Муссады, салгъан а Байчораланы 
Марат этгенди. Кинону жигитлери назму тил 
бла сёлешедиле. Джанпаго атлы тиширыу аны 
баш жигитиди. Сёз а аны жашына болушургъа 
сюйген келечини къызгъа багъа бериую бла 

башланады. Андан сора келин келтириуню, 
къууанчлы тойну, башха ушагъыулу, ушагъыу-
суз къылыкъланы юслеринден да айтылады. 
«Барсам, аллай жашха барлыкъма», «Къайдан 
да кёрдюм жолумда сени?», «Келин келгенди» 
деген эм башха жырла, тепсеу, алгъыш да 
барды анда.

Айхай да, Чегемге ол жумуш бла эшекге 
минип баргъан, аны тохтатхан ГАИ-чини 

этгени, келечини улутха бергени да кюлкюлюдю, 
алай а ол жигитле белгилидиле. Киногъа 130 
мингден артыкъ адам къарагъаны аны жети-
шимлигини юсюнден айтады.

Миллетим деген халкъыны жашауу бла 
жашайды. Ол халкъыны келген жолунда минг 
жылла бла сюрмеленнген, сыйдамланнган 
ариу тилибиз, юлгюлю адетлерибиз унутула 
баргъанына жарсымай болмайды. Ол шартла 
Дуда улуну назмуларында да бардыла.

Назму тизип ол сабий заманында башлагъан-
ды. Алда ала оюн халлы  болсала да, артда уа 
Мусса, хар бир жаш адамча, лирика назмулагъа 
кёчгенди. Кеси айтханнга кёре, къыркъ жы-
лында уа – Ата журтха, миллетине, аны жашау 
болумуна атагъанды акъ сёзюн. Белгилисича, 
2009 жылдан бери къыралда «Алтын тизгин» 
(«Золотая строфа») деген аты бла Жаш адаби-
ятчыланы битеуроссей конкурсу барады. Аны 
сайлама жыйымдыгъына киргендиле Муссаны 
назмулары.

2020 жылда уа аны «Ачыкъ дефтер» деген 
энчи назму жыйымдыгъы чыкъгъан-

ды. Ол китапха авторну ана тилинде, орус тилде 
да жазгъан назмулары киргендиле.

Назмучу халкъыны ёкюлюдю дейдиле. Баям, 
къанатлы сёзю бла Дудаланы Мусса ана тили-
бизге, ариу адетлерибизге, миллет къылыкъ 
хунерибизге къайтып, эс бурдурургъа сюеди. 
Бизге ол затла ата-бабаладан сатар, алышыр 
хазнача къалмагъандыла. Биз да, ата-анала-
рыбызча, миллетибизни тин байлыгъын келлик 
тёлюлеге ётдюрюрге керекбиз. Алай оюм этеди, 
баям, бу тизгинлени жазгъан Мусса:

Ана тилим, Ата журтум,
Туугъан элим, Тыпыр отум…
Сабийликден ёсген арбаз
Къаннга сингнген белляу ауаз,
Бешигимде ичген сютюм –
Ёмюрюме ичги сюдюм!

Барды аллай сюд, сен кеси кесинге багъа 
бичерча. Бу назмуда дагъыда биз унутмаз 

ангыламла толудула – бар миллет энчилиги-
биз сыйынады ары: къарындаш билек, эгеч 
уят, ана бауур, къоншу хатер, тукъум тамгъа, 
къонакъбайлыкъ, къууанчда алгъыш айтхан 
сыйлы къарт, хар бир таулуну да кюмюш кюз-
гюсю – Минги тау, сора таулу миллетни керти 
бети – ёзден адети. Жаланда бек фахмулу адам 
сыйындыраллыкъды бир назмугъа бу сыйлы 
ангыламланы.

Башха назмусунда уа Дудаланы Мусса былай 
айтады: 
Айтханыма, этгениме
Къуруда таймай биргеме
Эки элек, эки базман:
Бири – миллет, бири – заман… 

Жашау тамалын бирлик тутханына шагъат 
этген сейир назмусу да барды Муссаны – ол 

да таулулукъдан толуду. Ол былай башланады:

Сенден – къозу, менден – улакъ,
Алай къурарбыз сюрюуню,
Сенден чалгъы, менден оракъ –
Ойнай чыгъарбыз дуруну… 

Назмуну бу кесеги чалгъычылыкъны къый-
ынлыгъын женгил этген шартланы айтады: 

бирлик, билеклик, урунууну ариулугъу... Аны 
экинчи кесегинде тирлик жыйыуну юсюнден 
айтылады. Былай къарагъанда, назму оюн 
халда жазылса да, анда тюбеген философия 
магъаналы тизгинле уа эсде къаладыла. Сёз 
ючюн: 
Сенден – шайлыкъ, менден – айлыкъ
Экибизден кетмез байлыкъ…

 Неда ана тилни юсюнден: 
Сенден – жомакъ, менден – къулакъ,
Сенден – элбер, менден – жёнгер,
Сенден – хапар, менден – ийнар…
Сенден – бир кюй, менден – эжиу…

Алай эте келсек, къайсыбыз да, ана тилибиз, 
адет-тёребиз да  сакъланырла.

Насийхат назмула жазаргъа уа Муссаны къай-
сы поэтден да кёпдю эркинлиги – ислам динни 
тагыларын билген къадарда, ол къайсыбызны 
да тюзетирге, юйретирге боллукъду. Бир назму-
сунда аны быллай чакъырыу сёзлери бардыла: 
Эсибизни кеси къолдан ёлтюрмейик,
Асланланы киштик ашда ёсдюрмейик,
Ёзюбюзню, сёзюбюзню унутмайыкъ,
Бёрюбюзню, тюлкю кибик, улутмайыкъ... 

Ата журтну юсюнден Мусса такъгъан на-
змула, не тюрлю сынауладан да ётюп, 

халкълыгъын тас этмеген миллетине ёхтемлик-
ден толудула:

Огъай, тюзде атылмады
Мени Къарачайым,
Жоюлмады, сатылмады
Мени Къарачайым,
Къайтып келди узакъ чекден,
Керти журтун жокълап,
Дуния бла бир азап чекген
Халкъым, хакъын жакълап… 

Муссаны назмуларында анагъа аталгъанла  
энчидиле. Ёмюрлюк ана, не ата бермейди бизге 
Аллах, алай а не насыпды аланы жылыулары 
сакъланнган юйде жашагъаныбыз, аланы 
эсгерип, бирде ышаргъаныбыз, бирде мудах 
болгъаныбыз!

Муссаны лирика назмуларында сентябрь 
мутхуз чапыракъ агъыуу бла сёлешеди; 

аны лирика жигити сюйгенин ёмюрле бла 
излейди эмда аны кёз жарыгъына учады; от 
алгъан жау чыракъ кёз жашла иеди; эки сюйген, 
къайры баргъанларын да билмей, къолларын-
дан тутуп барадыла, хакъ, керти дуниялада да 
бирге болурча; аны башха жигити уа, тюз да 
кеф этген чучхурдача, сюйгени чачында ажа-
шыргъа, аны ариу кёзлеринде жесир болургъа 
излейди…

Къарачай-малкъар тилде тамсилчилени 
санасанг, он бармагъынг тенгли болмайдыла. 
Адабиятны ол жанрына да киргенди Дудала-
ны Муссаны къыйыны. Сёз ючюн, «Къуш бла 
тауукъ» деген тамсилни алсакъ, анда тауукъ 
къушха жамауатдан айырылып учаса бийикде 
деп тырман этеди, сора аны къонакъгъа чакъ-
ырады, жерде ашау-жашауну махтап:

Келсенг а бир кюн къонакъгъа:
Шорпа къуярбыз табакъгъа,
Сюйсенг-челек толу помой,
Сюйсенг-палау, сюйсенг жаркой… – деп, 
санай келеди да, къазланы бла баппушланы 
тизилип жюрюгенлерин, арбаз къанатлыланы 
гиназлары билимли, фахмулу, чырайлы Хораз 
болгъанын да билдиреди. Ол къуш а, анга 
тынгылап:

Талпып хантны игисине,
Тюшмем адам тепсисине.
Гугурукдан туугъан Хораз
Манга къолай устаз болмаз, – дейди, тауукъ 
эсине хоразны жулкъурукъ тюлкюню тюшюре.

«Ёгюз бла эшек» деген тамсилде ёгюз 
«иши - халал, эти - харам, жюгю - ауур, 

хакъы - учуз» болгъан эшекге жазыкъсынады. 
Эшег а ёгюз жардан кетер деген къоркъууун 
къайтарып айтады: 
Сизни алтын туягъыгъыз
Жардан ары тайып кетсе,
Ол бийикден жерге жетсе,
Саулай миллет къалыр ёксюз,
Сизни кибик патчах ёгюз,
Сизнича мюйюзлю гиназ
Бизни журтда артдан туумаз! 

Ол не кёп эсгертип кюрешсе да, ёхтем ёгюз 
тынгыламайды, сора, гюрюлдей, жер къаза 
келип, жардан кетеди. Бу тамсилде «Тешик 
кюлгенча эшикге» деп, эсден кетмезча бир 
сейир айтыу барды.

«Кеселеккени хапары», «Жубуранчы» деген, 
башха тамсилле да Мусса ана тилин, халкъ ин-
нетин да иги билгенини шагъаты болуп келедиле.

Муссаны алда кёп ишле сакълайдыла – жан-
гы назму жыйымдыкъла, тукъум китабы, башха 
огъурлу ишле да. Жетишимли болсун фахмулу 
къарачай къарындашыбыз. 

КЕРТИЛАНЫ Сакинат.

 Къарачай назмучу, тамсилчи, жамауат адамы Дудаланы Муссагъа быйыл 50 жыл 
болады. Аны чыгъармаларын сюйгенле фахмулу поэтни туугъан кюнюн белгилей-

диле. Биз да алагъа къошулгъаныбызны билдиребиз.

 Игилендириу

Нальчикде ючюнчю номерли  поликлиниканы 
бёлюмюне «Саулукъ сакълау» миллет проектни 
чеклеринде тынгылы ремонт этиле турады.  
Аны участогуна 23 минг адам киреди, план бла 
бир кезиуге 264 саусузгъа къараргъа жарайды. 
Кюндюзгю стационарында да 32 адам  жатарча  
жерле  жарашдырылгъандыла.  

Кёп болмай учрежденияны жылытхан эм 
суу бла жалчытхан системаларын жангыртып 
бошагъандыла. Энди къурулушчула ючюнчю 
эм цоколь этажланы жангыртып кюрешедиле.   
Аны бла  бирге от тюшгенни  билдирген сигна-
лизация да тартылады эм ёртенни ёчюлтюрча 
мадар да этиледи. 

«Аяулу поликлиника» проектге кёре, реги-
стратура отоуну, адамла сакълагъан жерлени 
да игилендирирге акъыл барды. Ол санда 
специалистле эм башха керекли затла терк 

табылырча билдириуле тагъыллыкъдыла. 
Сагъынылгъан проектге кёре, шахарны Кали-

нин атлы орамда экинчи номерли поликлиника-
сы да жангыртыла турады. Ол 150 минг адамгъа 
къарагъан деу медицина учрежденияладан би-
рине саналады. План бла мында сменагъа 150 
адамгъа болушлукъ тапдырыргъа боллукъду. 

Кёп болмай стационарны ток чыбыкъла-
рын, инженер коммуникацияларын, жылыу 
системасын алышып бошагъандыла. Бюгюн-
люкде уа специалистле аны ич эм тыш къа-
быргъаларын  сюртюп эм бояп кюрешедиле. 
Жууукъ заманда  арбазы да айбат болурча 
жумушла тамамланыллыкъдыла. 

Саусузлагъа тынгылы эм терк медицина 
болушлукъ тапдырыргъа «аяулу поликлини-
ка» амал себеплик этерикди.   

Планнга кёре медицина  учрежденияланы 
экиси да келир жылны ахырына битерге 
керекдиле.  

КУРДАНЛАНЫ Сулейман.

Аяулу поликлиника

МаданиятЫразылыкъ 

 Спорт

Табийгъатыбызны 
тамашалыгъын ачыкълай 

Прокуратура

Адам тутхан ишинде 
жетишимли болса... 

 Мадарымлыкъ

Дунияда иги, адам улугъа жарагъан 
усталыкъла кёпдюле. Алай а ауруу къысхан 
адамгъа эсеплик этиу, анга эс тапдырыу 
аланы барысындан да алгъа барады. Жа-
шауларын адамны багъыугъа атагъанла 
– врачла, медсестрала артыкъда тёзюмлю, 
жандауурлу болгъанлары хакъды. Нальчик-
ни экинчи номерли шахар клиникасында 
урология бёлюмде ишлеген, бетлеринден 
жарыкълыкъ кетмеген, ауругъаннга болу-
шургъа заманларын, кюч-къарыуларын да 
аямагъан къызла Къудайланы Малика бла 
Маммеланы Мадина да аладандыла. 

Малика Кёнделенде Къудайланы келинлериди. 
Кеси уа Ташла-Талада Мамайланы Борисни къы-
зыды. Беш аламат сабийни анасыды. Ол 2001 
жылда медучилищени бошап, урунуу жолун сабий 
туугъан юйде гинекология бёлюмде башлагъанды. 

«Позднякова Тамара Ивановнаны къолуна тюш-
ген эдим ишлеп башлагъанда, – дейди ол. – Эки 
жыл ишлегенден сора Нальчикни экинчи номерли 
сабий поликлиникасында Занкишиланы Алийни 
къызы Любагъа кёчгенме. «Сен стационарда 
ишлерик адамса, женгиллигинге, тирилигинге 
кёре», – деучю эди Любовь Алиевна. Бери да ол 
кеси рекомендация берип, алай ашыргъанды. 
2014 жылдан бери Кёнделенден жюрюп ишлейме 
мында. Ишими сюйюп этеме да, ауур кёрюнмейди, 
– дейди Малика. – Аламат къайын атам бар эди. 
Не бла да эс тапдыргъан, эл сюйген Мазан. Жар-
сыугъа, юйде таматаларыбыз кетгендиле, сабий-
леге уа аталары Магомет кёз-къулакъ болгъанлай 
турады мен ишлеген кезиуде. Ол юйде болмаса 
уа, бусагъатда Магадандады, анам, эгечлерим да 
болушадыла. Мен аладан узакъ болгъаныма да 
къарамай, жетедиле».

Биргесине ишлегенлени юслеринден айта, Ма-
лика, урологияда иш къыйын болгъанлыкъгъа, 
анда ишлеген врачла ауругъанлагъа не заманда 
да сакъ болгъанларын, келишмеген адам коллек-
тивде тохтамагъанын белгилейди. «Биз багъарыкъ 
ауругъанла – бюйреклери,  башха затлары къый-
нагъанла, бир да, эки да, андан да кёп тюшедиле 
бери. «Кеси юйюбюзге келгенча келебиз сизге», 
– деучюдюле. Андан бийик багъа ким берликди 
санга? Биз да хар бир келгеннге кесибизни жууукъ 
адамыбызгъача къарайбыз. Ол башындан келген 
адетди, Ботталаны Хадисни заманындан. Ол: 
«Бери келген ауруп, къыйналып келеди, ариу сёле-
шигиз, иги болугъуз, онг тапдырыгъыз ауругъаннга 

– олду бизни баш ишибиз», – деучю эди да, биз да 
ол айтханлай этерге кюрешебиз. Мында чапханлай 
айланыргъа керекди. Бюйреклери ауругъанла бек 
къыйналадыла. Аланы къыйынлыкъларын сабий 
жаратылгъаны бла тенглешдирирге боллукъду. 
Къыйналып, ауур сёлешгенле да боладыла ау-
ругъанладан, тёзерге керекди», – дейди Малика. 

Анга къайсыбыз да ыспас этерча, аллай иши да 
барды Маликаны. Беш сабийни анасы болуп тур-
гъанлай, ол, ишден айырылмай, Къабарты-Мал-
къар къырал университетде филология факультет-
ни орус-малкъар бёлюмюнде окъуйду. Аны неден 
этгенин соргъанымда, Малика: «Ташлы-Талада 
мени малкъар тилден бла адабиятдан аламат 
устазым бар эди – Байсыланы Исмайылны жашы 
Сагид. Ол атасын-анасын, адамларын, элибизни, 
жерибизни, тилибизни, динибизни алай сюе эди, 
ол сюймекликни бизге да ётдюргенди. Бюгюн да 
алайма – бек багъалайма туугъан элими адамын, 
жерин, сууун, ташын да. Къыйналып юйреннгенме 
тыш элге. Ана тилден бла адабиятдан устаз бо-
лургъа сюйгенме не заманда да, алай хар не да 
сен сюйгенча болуп бармайды. Ол умутум толмай 
къалгъанына жарсып тургъанма. Онг чыкъгъан-
лай, ары киргенме. Сокъуранмайма. Сабийлерим 

ана тиллеринде ариу сёлешселе сюеме. Аланы 
халкъымы ариу адетлеринде, тёрелеринде юйре-
тир ючюн, билимим тынгылы болургъа керекди 
деп, андан киргенме окъургъа, андан сюйгенме 
тынгылы экинчи билим алыргъа», – дейди.

Маммеланы Рашидни къызы Мадина да аллай 
махтаулу ишчиледен бириди. Аз заманны ичине 
ишлеген жеринде кесин сюйдюргенди. Ол Кёнде-
ленде биринчи номерли школну бошап, Нальчикде 
медицина колледжде окъугъанды. Бусагъатда 
башында айтылгъан больницада урология бёлюм-
де ишлейди. Аны андан сора да, бир усталыгъы 
барды – ол массажистди. Ол усталыкъ бла да алты 
жылдан артыкъ кюрешеди. 

Мадинаны айтханына кёре, эки иш да бир бири 
бла байламлыдыла – адамны саулугъуна жарай-
дыла. Больницада ишини юсюнден ушакъ эте, 
къыйынмыды деген сорууума ол былай жууап 
этеди: «Къыйын да болуучуду, алай аны не сейири 
барды, ауругъанла кёп болсала, аланы барысына 
да къайгъырыу тынч тюйюлдю. Алай а ала сау 
болуп, бетлери жарып чыкъсала мындан, анга 
къууанмай къалай къалгъын? Ишлеген тенглери-
бизден къайсы да махтаугъа тийишлиди. Врачла-
рыбыз да ишлерин билген адамладыла. Бюгюн 
дежурный болуп тургъан Залим Альбертович 
Гукежев бек иги врачды. Мен аны ауругъанлагъа 
да айтама. Къалгъанлары да тутхан ишлеринде 
билимли усталадыла. Бёлюмню таматасы Артур 
Хажмуратович Абазов махтаугъа тийишли аламат 
адамды. Мында ишин билмеген, сюймеген адам 
ишлеяллыкъ да тюйюлдю. Таулу къызладыла 
медсестраланы асламысы. Мен бери келгенде, 
бары да юйретгендиле мени. Бютюнда бег а 
Къудайланы Малика. Ол бек иги медсестрады. 
Бу больницада бир иги иш – дарманладан да, 
ауругъанлагъа керек башха затладан да не да 
барды, хакъсыз бериледи. Ол жаны бла жарсыу 
жокъду. Ол онглагъа иги врачланы, медсестрала-
ны да къошсанг, иш аман бармагъаны кёрюнюп 
турады. Мындан чыкъгъан аурууун унутса, олду 
бизге кереги да. Сора биз бош ишлемейбиз. Адам 
тутхан ишинде жетишимли болса, ол бек игиди», 
– дейди Мадина. 

Ол бек уллу насыпха ата-анасыны, ахлуларыны, 
ол сюйген адамланы саулукъларын санагъаны да 
бош айтылгъан сёзле тюйюлдюле – кюн сайын 
къыйын, женгил да ауругъанланы кёрюп тургъан 
алай айтмай къалай айтсын?

МУСУКАЛАНЫ Сакинат.

СУРАТДА: (солдан онгнга) Маммеланы Мадина 
бла Къудайланы Малика. 

Кинода баш жигитлени 
Елена Яковлева, Кирилл 
Зайцев, Арина Рожкова эм 
Дмитрий Лысенков ойнай-
дыла. Биринчи кюнледен 
башлап жаш Баба-Яганы 
ролюн Юлия Пересильд ой-
нагъанды. Актриса ролю бла 
«Финист. Биринчи тулпар» 
фильмде шагъырей болгъан-
ды. – Бу жолгъу экспедици-
яны бир башха кезиуле бла 
тенглешдирирча тюйюлдю. 
Минги тауну этеклерини кий-
ик табийгъаты болмагъанча 
тамашалыды. Съёмкаланы 
кезиуюнде бизге жаууннга, 
желге, иссиге, сууукълагъа 
да тёзерге тюшгенди. Мында 
ётдюрген кюнлерибиз бир за-
манда да унутуллукъ тюйюл-
дюле. Къабарты-Малкъардан 
шуёхларыбызгъа энчи ыспас 
этерге сюебиз. Ала бизге 
къайгъыргъанлай, себеплик 
этерге кюрешгенлей тур-
гъандыла, – дегенди, оюмун 
билдире, Юлия Пересильд.

Проектни режиссёру «Вам-
пиры средней полосы», «ИП 
Пирогова» эм «Поехавшая» 
фильмлени алдыргъан Ан-
тон Масловду. Ол айтханнга 
кёре, съёмкалагъа тийишли 
жерлени алты ай чакълы из-
легендиле. «Кюн сайын сек-
сен километрни айланыргъа 
тюшгенди, саулай Шимал 

Кавказны къыдырып чыкъ-
гъанбыз. Ары дери «Поехав-
шая» фильмни бошагъаным 
себепли, жерлени сайлауда 
иги сынамым барды. Бол-
сада жомакълы сериалгъа 
адамны аягъы тиймеген 
жерле келишириклерине 
тюшюннгенме. Аны себепли 
мында къарлы таула, терен 
агъачла, къаяла кенг жай-
ылгъан жерле бир бирден 
узакъ болмай орналгъанлары 
болмагъанча аламат келиш-
генди», – дегенди уста. 

Антон Маслов жанларына 
къоркъурча кезиуле бол-
гъанларын да букъдурмай-
ды. Сёз ючюн, тау жерледе 
энчи сакълыкъ кереклисин 
иги ангылагъанларын, Чуч-
хурланы тийреси ариу бол-
гъанлыкъгъа, мылы, учхала-
уукъ болгъанын, жоллагъа 
таш-топуракъ оюлуп, маши-
налары батып, бир ненча 
кере экскаваторну, тракторну 
чакъырыргъа тюшгенин да 
эсине тюшюреди. 

Сериалны пиявицала (хур 
къызла) ойнагъан кесеги да 
барды. Ала эркегырыуланы 
кючлерин аладыла. Аны Чи-
рик кёлледе тюшюргендиле. 
Ала сууну ичинде жашайды-
ла, кюн сууукълада уа юшю-
мезча мадар излерге, гидро-
костюмла бла жалчытыргъа 

керек болгъанды. Съёмкала 
баргъан кезиуде каскадёрла, 
водолазла да кёз-къулакъ 
болгъанлай тургъандыла. 
Болсада пелиуан Марья (Ари-
на Рожкова) кёлню ичине 
кёмюлюрге да аздан къал-
гъанды. Бир такъыйкъада 
анга пиавицала атхан ауда 
чырмашып батар деген къор-
къуу чыкъгъан эди. 

Баба-Яганы деу жашау 
журтун да кёчюрюп айла-
ныргъа тюшгенди. Аны бир 
жолгъа жаланда жыйырма 
адам кётюралгъанды. Алай 
болгъанына да къарамай, 
юйню агъачха, таугъа эм 
башха жерлеге да элтирге 
керек эди. 

Сериалны быйыл июньда 
алып башлагъандыла. Ол 
биринчи кере START-да келир 
жыл кёргюзтюллюкдю. 

Эсге сала айтсакъ, филь-
мде Виктор Хориняк, Кирилл 
Зайцев, Елена Яковлева, 
Александра Урсуляк, Татьяна 
Догилева, Владислав Ветров, 
Александр Лыков, Дмитрий 
Лысенков, Александр Устю-
гов, Олег Чугунов, Никита 
Кологривый, Эвелина Ма-
зурина, Арина Рожкова эм 
башхала да ойнайдыла. 

МАГОМЕТЛАНЫ Сулейман
хазырлагъанды. 

Кёп болмай Минги та-
уну этегинде «Ахыргъы 
гёжеф. Байлыкъ» деген 
сериалны съёмкалары 
бошалгъандыла. Анга 
Элбрус районну  Огъа-
ры Басхандан башлап 
Терс-Къолгъа дери 
айбат тийрелери киргендиле: ол санда «Къызны 
эшмелери» чучхурла,  Акъ-Топуракъны тийреси,  
Чегет  эм Комсомол кёл.

Къабарты-Малкъар къырал университетни къатында 
«Ками» атлы жангы  кафе ачылгъанды. Анда студентле, 
башхала да  ауузланып кетерча онгла къуралгъандыла. 
Керек болса, телефонларын да зарядкагъа салып, WI-FI 
бла  да хайырланып  кетерге боллукъдула. Тёгерекде ви-
деокамерала  ишлейдиле, чыракъла майданны, кафени 
да жарытадыла, машина салыр жер да барды. 

Кафени иеси Холаланы Жибрильни жашы Эльдар  
айтханнга кёре, анда кюн сайын хычинле, айран, дагъ-
ыда  башха тюрлю аш-суу бла сыйланыргъа боллукъду. 
Кафе жайда, къышда да ишлерикди. Аны ичи жылыды, 
жарыкъды, ариуду.    

Кафени къууанчлы халда ачылыууна кёп жаш адам 
келгенди. Ала,  сыйланнганлары бла да къалмай, кёп 
тюрлю  оюнлагъа, викториналагъа, конкурслагъа да  
къатышхандыла. Алада хорлагъанлагъа  саугъала да 
берилгендиле.  Къонакъланы  кёллерин республикада  
белгили  жырчыла да кётюргендиле.

Дагъыда  белгилерча бир шарт: кафени жанында са-
бийле ойнарча майданны Эльдар ёз ахчасына ишлетген-
ди эмда шахар администрациягъа саугъагъа бергенди.

ДАЛХАТЛАНЫ Марзият.

Къыралны биринчилигини 
аллында – ахшы сынау

«Олимпиада ышаныула» деген ат бла 
Москвада ауур атлетикадан битеукъырал 
эришиу къуралгъанды, анга жаш гёжефле 
къатышхандыла. Сынашханланы арала-
рында Элбрус районну олимпиада резерв-
ли спорт школундан Алина Малухова бла 
Богъатырланы Таулан да болгъандыла. 

Алина бла Таулан 18 жыллары толмагъан 
спортчуланы араларында эришгендиле. Анда 
хар ауурлукъ къауумда майдалла ючюн он-
бешден аслам спортчу кюрешгендиле. Тре-
нерлери Муаед Шаовну гёжефланы хазыр-
лаугъа уллу къыйын салгъаны, анда юйренн-
генле саугъа жерлеге дайым чыкъгъанлары 
мында да ачыкъ кёрюннгенди – ала экиси да 
биринчи жерлени алгъандыла. Алина (64кг.) 
149 килограммны, Таулан (81кг.) а, эки упраж-
ненияда 256 килограммны кётюрюп, башха 
спортчуланы иги да артда къойгъанды. 

Тренерлери айтханнга кёре, бу эришиу 

спортчулагъа Россейни биринчилигини 
аллында ахшы сынам болгъанды. Къырал 
даражалы эришиу а Майкопда ноябрьни 
ортасында ётдюрюллюкдю.  

КУЛЬЧАЛАНЫ Зульфия.
СУРАТДА: Алина Малухова бла Богъатыр-

ланы Таулан.

Ууну сатханы ючюн – жазагъа
КъМР-ни прокуратурасы наркотиклени 

сатаргъа кюрешген инсаннга  ачылгъан 
терслеуню сюдню къараууна бергенди. Тиши-
рыу РФ-ни УК-сыны 30-чу статьясыны 3-чю 
кесегине эмда 228.1-чи статьясыны 3-чю ке-
сегини «б» пунктуна бузукълукъ этгени ючюн 
жууапха тартыллыкъды (наркотиклени кёп 
санда сатаргъа умут этгени ючюн). 

Следствие ачыкълагъаныча, быйыл июнь-
да ишекли белгисиз адамладан наркотикле-
ни сатып алгъанды. Ызы бла ол ууну бир кесе-
гин республиканы инсанына сатханды. Алай 
ол полициячыла  бардыргъан  «сынау сатып 
алыу» операциягъа къатышхан адам эди. 

Тиширыуну жашагъан жерин тинтгенде, 
право низамны сакълаучула наркотиклени 
къалгъанын тапхандыла. Уголовный иш ан-
дан ары сюзюлюп, анга къатышхан башхала 
ачыкъланадыла. Законлагъа кёре, быллай 
аманлыкъ этгенни эркинлиги 8 жылдан 15 
жылгъа дери сыйырылыргъа боллукъду, деп 
билдиргендиле бизге надзор ведомствону 
пресс-службасындан. 

Росгвардия

Болжалланы бузгъан 
жууапха тартыллыкъды 

Росгвардияны КъМР-де Управлениясыны 
лицензия-эркинлик бериу арасы сауутну, 
анга окъланы сатып алыргъа, асыраргъа, 
жюрютюрге эркинликлери болгъанлагъа 
Россейли законлагъа бла праволу актлагъа 
тийишлиликде, лицензия бошалырдан бир 
ай алгъа аны болжалын кенгертирге кере-
клисин эсгертеди. Аны жангыдан эсепге 
салыр ючюн, лицензия-эркинлик бериу 
араны бёлюмлерине тийишли документлени 
кёргюзтюрге керекди. 

Законлада тохташдырылгъан болжалланы 
бузгъан инсанла административ жууапха 
тартыллыкъдыла. РФ-ни Административ 
кодексини 20.11-чи статьясыны 1-чи кесегине 
эмда 20.8-чи статьясыны 4-чю кесегине кёре, 
быллай бузукълукъ этгеннге 3 минг сом тазир 
салынады. 

Урлагъан ахчалары 
башларына жарамады 

РФ-ни СК-сыны КъМР-де следствие 
бёлюмю Прохладна районну школларын-
дан бирини башчысына бла бухгалте-
рине ачылгъан уголовный ишни тинтип 
бошагъанды. Ала РФ-ни УК-сыны 292-чи 
статьясыны 2-чи кесегине эмда 160-чы 
статьясыны 3-чю кесегине бузукълукъла 
этгенине ишеклик барды. Башхача айтхан-

Жутлукъ

да, жууаплы къуллукъчу официальный до-
кументлеге жалгъан шартланы кийиргени, 
алай бла уа инсанланы эркинликлерин бла 
праволу излемлерин бузгъанлары эмда 
къауум адам, бирге келишип, кеслерини 
къуллукъларын хайырланып, башхаланы 
мюлклерин кёп санда урлагъанлары ючюн 
жууапха тартыллыкъдыла.

Тинтиуледен белгили болгъаныча, 2021 
жылда июньдан 2022 жылда июльгъа дери 
кезиуде школну директору бухгалтер бла 
бирге ахча къоллу болур мурат бла банк 
программагъа айлыкъны бла тёлеулени 
юслеринден жалгъан шартланы кийирген-
диле. Бу башламчылыкъны билим бериу 
учрежденияны таматасы этгенин айтыр-
чады. Алай бла бузукъчула 820 минг сом 
къоллу болгъандыла. Ахчаны ала кеслери-
ни кереклерине къоратхандыла. 

Следовательле тинтиулени бардыргъан 
кезиуде къоранчланы къайтарыу жаны бла 
мадарланы толтургъандыла, деп билдир-
гендиле бизге ведомстводан.

Терк къармашханларыны 
хайырындан 

Приставла Элбрус районну сюдюню ме-
кямында къабыннган отну къутхарыучула 
жетгинчи ёчюлтгендиле. Ол ток ыз кюйгенини 
хатасындан башланнганды. 

Приставла Боташланы Альберт бла Касым 
Айдаев, къоркъуулу болумну эслегенлей, 
адамланы мекямны ичинден тышына чыгъ-
артхандыла эмда къутхарыучуланы чакъыр-
гъандыла, деп билдиргендиле бизге ведом-
ствону пресс-службасындан. Ала жетгинчи 
уа отну ёчюлтюп башлагъандыла. 

Энчи службаны къуллукъчулары жетгенде,   
от толусунлай ёчюлтюлгенди. Жашланы  терк 
оюм этгенлерини, къутхарыу жумушланы 
башлагъанларыны хайырындан бир адам да 
ачымагъанды.

ТИКАЛАНЫ Фатима 
хазырлагъанды.

Апчымау

Суратлау искусстволаны А.Л. Тка-
ченко атлы музейинде 19 октябрь-
де, КъМР-ни Миллет музейинде 25 
октябрьде ксилографияны «Тысяча сто 
гравюр» деген кёрмюч ачыллыкъды. Аны 
Къабарты-Малкъар Республиканы Мада-
ният министерствосу Художестволаны рос-
сей академиясы бла бирге къурагъандыла.

Былтыр кёрмючню биринчи кесеги ётген 
эди, ол Къабарты-Малкъар Республика 
къуралгъанлы 100 жыл толгъанына атал-
гъанды. Ол заманда республикагъа 1100-
ден 400 гравюра саугъагъа берилген эди. 
Быйыл кёрмючню экинчи ахыргъы кесеги 
боллукъду, аны чеклеринде профессор, 
ксилографияны школуну къураучусу эмда 
таматасы, РФ-ни халкъ суратчысы, КъМР-
ни сыйлы суратчысы Герман Суфадинович 
Паштов Къабарты-Малкъар Республи-
кагъа саугъагъа экспонатланы къалгъан 
бёлегин берликди.

Ёлчемине кёре ксилография школну 
кёрмючю уллуду эм сейирди, нек деген-

де, ол Россейде бир школну усталарыны 
1100-ден артыкъ ишлерин кёргюзтген, 
битеу къыралдан 100-ден артыкъ сурат-
чыны бирлешдирген, аладан 87 гравёр бу 
кёрмючге тири къошулгъандыла, биринчи 
кёрмючдю.

Экспозицияны Красноярскде РАХ-ны 
графика чыгъармачылыкъ мастерскою-
ну, Красноярскны къырал художестволу 
институтуну эмда Красноярскде Искус-
стволаны Дмитрий Хворостовский атлы 
къырал институтуну выпускниклерини бла 
стажёрларыны, къырал саугъалагъа эм 
Художестволаны россей академиясыны са-
угъаларына тийишли болгъан ксилографи-
яны белгили россей усталарыны, РАХ-ны 
келечилерини, Россейде, тыш къыраллада 
кёп эришиулени алчылары болгъанланы 
эм алада хорлагъанланы чыгъармалары 
къурагъандыла.

Тюбешиуле 16:00 сагъатда башланы-
рыкъдыла.  

 Билдириу


